
MAKTAB TAQDIRI — 
MAMLAKAT TAQDIRI

Bugunning gapi

FARMONBIBINING
“HALOLLIK VAKSINASI”

Dunyo yaralibdiki, 
inson bir bedavo 
dard bilan ayovsiz 
kurashib keladi. 
Tibbiyotdagi 
yuksak taraqqiyot 
va olamshumul 
kashfiyotlar ham 
bu kasallikka davo 

topolmay, uning qarshisida ojizlik qilmoqda. Bu 
— korrupsiya, ya’ni qorin qayg‘usida nafsning 
istagiga tobelik, desak, xato bo‘lmaydi. Uni esa 
faqat “halollik vaksinasi” bilan davolash mumkin. 
“Halollik vaksinasi” inson qalbiga igna bilan 
emas, iymon nuri orqali o‘tib, uning vijdonini 
poklaydi.  Bola tug‘ilganidayoq unga ona suti 
orqali “halollik vaksinasi” singib boradi. Bu 
immunitetni shakllantirish, eng avvalo, ota-onalar, 
qolaversa, xalqimizning ziyoli, ma’naviyatli qatlami 
zimmasidagi muhim vazifa.

Qaysi yurtda bilim, ilm va albatta, 
ma’naviyat qadrlansa, barqaror rivojlanish, 
xalqi farovon hayot kechirishi tarixda 
ko‘p bor isbotlangan. O‘zbekistonda ham 
Prezident Shavkat Mirziyoyev rahbarligida 
taraqqiyotning asosiy omili sifatida ta’lim 
tizimi, ilm-fanni ravnaq toptirishga katta 
e’tibor qaratilmoqda, bu yo‘lda keng 
ko‘lamli ishlar, aniq chora-tadbirlar amalga 
oshirilmoqda.

Natijada oxirgi yetti yilda 
maktabgacha ta’limda qamrov 
27 foizdan 74 foizga yetdi. Yangi 
maktablar qurilib, qo‘shimcha 700 mingta 
o‘quvchi o‘rni yaratildi. Mirzo Ulug‘bek 
va Muhammad al-Xorazmiy nomidagi 
iqtidorli bolalar maktablari, Hamid 
Olimjon va Zulfiya, Erkin Vohidov, Abdulla 
Oripov, Ibroyim Yusupov, Is’hoqxon 
Ibrat, Muhammad Yusuf, Halima 
Xudoyberdiyeva kabi ulug‘ insonlar 
nomlari bilan atalgan ijod maktablari, 
“Temurbeklar maktabi”, Prezident 
maktablari, xususiy maktablar singari 
yangi va zamonaviy namunadagi 
ta’lim dargohlari tashkil etildi.

Nuqtai nazar

Sirojiddin VOHIDOV olgan surat.

QISQA
SATRLARDA

Xalqaro formatdagi 
tahlil

Poytaxtimizda “O‘zbekistonning 
kambag‘allikka qarshi kurashishdagi 
yutuqlari: tahlil va xulosalar” mavzuida 
davra suhbati bo‘lib o‘tdi.
Iqtisodiy tadqiqotlar va islohotlar 

markazi tomonidan Jahon banki, 
BMTning O‘zbekistondagi Taraqqiyot 
dasturi, YUNISEF hamkorligida tashkil 
etilgan ushbu tadbirda mamlakatimizda 
kambag‘allikka qarshi kurashish hamda 
ijtimoiy himoya tizimini mustahkamlash 
borasida olib borilayotgan islohotlar 
samarasi muhokama qilindi.

Osiyo chempionatidan
13 ta medal

Shu yilning 16 — 25-fevral kunlari 
Bahrayn poytaxti Manama shahrida 
qilichbozlik bo‘yicha o‘smirlar va 
yoshlar o‘rtasida Osiyo chempionati 
bo‘lib o‘tdi.
Mazku r  q i t ’ a  chemp iona t i da 

O‘zbekiston terma jamoasi 5 ta oltin, 
1 ta kumush va 7 ta bronza, jami 13 
ta medalga sazovor bo‘ldi.  Yoshlar 
o‘rtasida o‘tkazilgan bahslarda 3 ta 
oltin va 5 ta bronza medal jamg‘argan 
qilichbozlarimiz umumjamoa hisobida 
ikkinchi o‘rinni egalladi. O‘smirlarimiz 
esa 2 tadan oltin va bronza hamda 1 
ta kumush medal bilan umumjamoa 
hisobida to‘rtinchi pog‘onadan joy oldi.

Yangi markazda, asosan, 
yoshlar ishli bo‘ldi

Surxondaryo viloyatining Termiz 
shahr ida dastur iy  x izmat larn i 
eksport qiluvchi va masofadan turib 
IT xizmatlari ko‘rsatuvchi markaz 
foydalanishga topshirildi.
Markazda dasturiy xizmatlarni eksport 

qilish va masofadan turib IT xizmatlari 
ko‘rsatish uchun barcha qulaylik 
yaratilgan bo‘lib, bu yerda “UniCall”, 
“Maab Innovation” va “Moonboys” 
kompaniyalari faoliyat ko‘rsatadi. Ayni 
vaqtda ushbu kompaniyalarning Termiz 
shahridagi filiallarida 240 dan ortiq 
xodimlar, asosan, yoshlar ish bilan 
ta’minlangan.

“Xalq so‘zi”.

Muloqot

XORIJIY DAVLATLAR OMBUDSMANLARI BILAN 
ALOQALAR YANADA KENGAYADI

Kuni kecha Senat Raisi Tanzila Norboyeva Oliy Majlisning 
Inson huquqlari bo‘yicha vakili (ombudsman) institutining 29 yilligi 
munosabati bilan o‘tkazilgan xalqaro konferensiyada ishtirok etish 
uchun mamlakatimizga kelgan Vengriya, Italiya, Turkiya, Qirg‘iziston, 
Marokash, Mo‘g‘uliston ombudsmanlari bilan uchrashuv o‘tkazdi.

Muloqotda inson huquqlarini 
ta’minlash sohasida hamkorlikni 
yanada mustahkamlash, xalqaro 

m a j b u r i y a t l a r  b a j a r i l i s h i n i 
ta ’min lash yuzas idan o ‘zaro 
ta j r iba a lmashish masala lar i 

a t ro f l i cha  muhokama q i l i nd i .
Ta’kidlash lozimki, O‘zbekiston 

Ombudsmani dunyodagi 50 ga 
yaqin davlatlar, shu jumladan, 
Amerika, Yevropa, Osiyo, MDH 
davlat lar ining ombudsmanlari 
bilan hamkorlik aloqalarini 
o‘rnatgan.

M u l o q o t  d a v o m i d a  m e h m o n l a r g a 
“O‘zbekiston — 2030” strategiyasi doirasida 
mamlakatimizda amalga oshirilayotgan keng 
ko‘lamli islohotlar, yangi tahrirdagi Konstitutsiya 

INSON HUQUQLARI BO‘YICHA 
KONSTRUKTIV HAMKORLIK

normalarini ro‘yobga chiqarish borasidagi sa’y-
harakatlar, Qonunchilik palatasi faoliyatining 
asosiy yo‘nalishlari haqida atroflicha 
ma’lumotlar berildi.

Oliy Majlis Qonunchilik palatasi Spikeri N. Ismoilov, shuningdek, siyosiy partiyalar fraksiyalari 
rahbarlari va bir guruh deputatlarning “Inson huquqlarini ta’minlash davlatlarning barqaror 
rivojlanishining poydevori” mavzuidagi xalqaro konferensiyada ishtirok etgan xorijiy davlatlar 
ombudsmanlari bilan uchrashuvi bo‘lib o‘tdi.

Davlatimiz rahbari Turkiya yetakchisiga 
mustahkam sog‘liq, baxt-saodat, birodar turk 
xalqi va davlatining ravnaqi yo‘lidagi mas’uliyatli 
faoliyatida katta muvaffaqiyatlar tiladi.

Zamonaviy Turkiyaning barpo etilishida, global 
maydondagi nufuzi yuksalishida, O‘zbekiston 
bilan Turkiya o‘rtasidagi keng qamrovli strategik 
sheriklik munosabatlaridagi bugungi yuqori 
darajaga erishilishida Prezident Rejep Tayyip 
Erdog‘anning o‘rni va hissasi alohida qayd etildi.

Barcha darajalarda faol  muloqot va 
almashinuvlar davom etayotgani, savdo-iqtisodiy 
va madaniy-gumanitar hamkorlik sur’ati oshib 
borayotgani katta mamnuniyat bilan ta’kidlandi.

O‘tgan yil yakunida qo‘shma korxona 
va loyihalar soni sezilarli darajada — 365 
taga ortdi, Turkiyaning yetakchi kompaniya 

O‘ZBEKISTON PREZIDENTI TURKIYA 
PREZIDENTINI QUTLUG‘

YOSHI BILAN SAMIMIY TABRIKLADI
26-fevral kuni bo‘lib o‘tgan telefon orqali muloqotda 

O‘zbekiston Respublikasi Prezidenti Shavkat Mirziyoyev 
Turkiya Respublikasi Prezidenti Rejep Tayyip Erdog‘anni 

qutlug‘ 70 yoshga to‘lgani bilan dildan qutladi.
va tashkilotlari bilan investitsiyalar portfeli 
kengaydi. Ikki mamlakat o‘rtasidagi to‘g‘ridan-
to‘g‘ri aviaqatnovlar ham, tegishli ravishda o‘zaro 
sayyohlar oqimi ham ko‘paydi.

Davlat rahbarlari oliy darajadagi Strategik 
hamkorlik kengashining navbatdagi yig‘ilishi kun 
tartibini puxta tayyorlash masalalariga alohida 
e’tibor qaratdilar.

Shu munosabat bilan O‘zbekiston — Turkiya 
Hukumatlararo komissiyasi doirasida olib 
borilayotgan ishlarni kuchaytirish muhimligi qayd 
etildi.

Mintaqaviy, shu jumladan, Turkiy davlatlar 
tashkiloti doirasidagi hamkorlikning dolzarb 
masalalari yuzasidan ham fikr almashildi.

O‘zA.

Mamlakatimiz standartlashtirish 
sohasini isloh qilish va zamonaviy 
yondashuvlarni joriy qilish maqsadida 
Texnik jihatdan tartibga solish agentligi 
tashkil etilgan edi.

So‘nggi yillarda 12 mingta standart 
qabul qilindi, 400 turdagi mahsulotlarni 
sinovdan o‘tkazish yo‘lga qo‘yildi. 
Natijada 40 ta yangi eksport bozoriga 
chiqildi.

Shu bilan birga, oxirgi yetti yilda 
O‘zbekistonning tashqi savdo aylanmasi 
2,5 barobarga oshib, 63 milliard dollarga 
yetdi. Bu yil ham eksportni 1,5 barobarga 
ko‘paytirib, 25 milliard dollarga yetkazish 
rejalashtirilgan. Shuningdek, istiqbolda 
Jahon savdo tashkilotiga a’zo bo‘lish 
maqsad qilingan.

Shundan kelib chiqib, amaldagi 
texnik tartibga solish tizimini yanada 
takomillashtirish, uning eksportga 
ko‘maklashish va ichki bozorni sifatsiz 
tovarlardan himoya qilishdagi ishtirokini 
mustahkamlash dolzarb ahamiyatga ega.

Mudofaa vazirining qo‘yilgan vazifalar bajarilishi va 
qo‘shinlarning jangovar shayligini hamda qobiliyatini 
oshirish, ularni zamonaviy qurol-aslaha va harbiy 
texnika bilan ta’minlash, serjantlar korpusining faoliyatini 
takomillashtirish va yoshlarni vatanparvarlik ruhida 
tarbiyalash bo‘yicha olib borilayotgan ishlar haqida 
hisoboti tinglandi.

Xususan, qisqa vaqt ichida qo‘shinlarning 
jangovar shayligini oshirish va harbiy xizmatchilarni 

O‘ZBEKISTON – 
IJTIMOIY DAVLAT

20-fevral kuni Prezidentimiz raisligida o‘tkazilgan videoselektor  yig‘ilishida 
belgilab berilgan vazifalar  ijtimoiy himoya sohasini yanada rivojlantirib, aholi 
farovonligini oshirish borasidagi ishlarni yangi bosqichga ko‘tarishi bilan 

muhim ahamiyatga ega.

Darhaq iqat , yang i  O‘zbek is tonda 
inson sha’nini ulug‘lash, xalq manfaatlari 
ustuvorl igini ta’minlash oliy qadriyat 
darajasiga ko‘tarildi. Yurtimizda har  bir  
inson uchun millati, tili, dini va ijtimoiy 
mavqeidan qat’i nazar, munosib va farovon 
hayotni yaratish yo‘lida erishilayotgan 
yutuqlar  yildan-yilga ko‘payib bormoqda. 
Aholida tadbirkorlik ruhini uyg‘otish, kasbga 
tayyorlash va ish o‘rinlarini ko‘paytirish, 

Munosabat

nogironligi bor  va nochor  aholini himoya 
qilishga qaratilgan kompleks vazifalar  
ijrosi o‘z natijalarini bermoqda. Birgina 
o‘tgan yilning o‘zida 1 mill ion aholi 
kambag‘allikdan chiqarildi. “Ijtimoiy himoya 
reestri” orqali 2 mln. 300 ming muhtoj 
oila, xotin-qizlar, yolg‘iz keksalar  va 
nogironligi bo‘lgan shaxslarga yordam 
ko‘rsatilayotgani yana bir  diqqatga 
molik jihatdir.

Milliy sertifikatlar chet elda tan 
olinishi uchun tizimli ishlash, Milliy 
etalonlar bazasini to‘ldirish orqali xorijda 
mamlakatimiz laboratoriyalarining 
sinov natijalariga ishonchni oshirish, 
hozirgi kunda eng zarur bo‘lgan texnik 
reglamentlarning mavjudlarini xalqaro 
talablarga moslashtirish va yangilarini 
ishlab chiqish zarur.

Standartlashtirish sohasidagi 6 ta 
axborot tizimi va 2 ta portalni o‘zaro 
integratsiya qilish, vazirlik va idoralarning 
standart sohasidagi kadrlar salohiyatini 
oshirish, sohaviy texnik qo‘mitalar 
faoliyatini jonlantirish kerak.

Taqdimotda soha oldida turgan 
vazifalarni hal qilish maqsadida ishlab 
chiqilgan takliflar ko‘rib chiqildi.

Texnik j ihatdan tartibga solish 
agentligi to‘g‘ridan-to‘g‘ri Hukumat 
bo‘ysunuviga o‘tkazilishi belgilandi.

Eksportchilarga ko‘makchi bo‘lib, 
milliy sertifikatlar xorijiy davlatlarda tan 
olinishi bo‘yicha tizimli ishlarni yo‘lga 

qo‘yish, sifatsiz mahsulotlar importining 
oldini olish ustidan qat’iy nazorat 
o‘rnatish, Jahon savdo tashkilotining 
Savdodagi texnik to‘siqlar to‘g‘risidagi 
bitim talablarini amaliyotga joriy etish 
agentlikning asosiy vazifalari sifatida 
belgilanadi.

Shuningdek, agentlik soha uchun 
kadrlarni tayyorlash va ularning 
malakasini oshirishga bevosita mas’ul 
bo‘ladi, aholi va tadbirkorlar bilan 
ishlashda shaffoflikni ta’minlash uchun 
sohani to‘liq raqamlashtiradi.

Joriy yilda rivojlangan davlatlar bilan 
sinov natijalarini ikki tomonlama tan 
olish bo‘yicha kelishuvlarga erishish 
ishlarini davom ettirib, 1,2 mingta 
korxonada xalqaro sifat tizimlarini joriy 
etish muhimligi ta’kidlandi.

Shuningdek, texnik reglamentlar 
bilan qamrab olingan mahsulotlar turini 
ko‘paytirish, amaldagi 19 ta texnik 
reglamentni qayta ko‘rib chiqish va 
yangilash, etalonlar va yuqori aniqlikdagi 

o‘lchash vositalarini joriy qilish ishlarini 
kengaytirish zarurligi qayd etildi.

Jahon savdo tashkiloti bilan samarali 
hamkorlik qilish maqsadida agentlik 
tuzilmasida Savdodagi texnik to‘siqlar 
bo‘yicha axborot markazini ishga 
tushirish taklif qilindi.

Kadr la r  sa loh iya t in i  osh i r i sh 
maqsadida xorijiy konsultantlarni jalb 
qilish va tarmoqlarda standartga mas’ul 
kadrlarni o‘qitish kerakligi aytildi. Sohani 
raqamlashtirish maqsadida “Texnik 
tartibga solish” yagona elektron axborot 
tizimi ishga tushirilishi belgilandi.

Davlatimiz rahbari ushbu takliflarni 
ma’qullab, joylarga chiqib, tadbirkorlar 
bilan uchrashish, ularning standart 
sohasidagi muammo va takliflarini 
o‘rganish muhimligini ta’kidladi hamda 
mutasaddilarga qaysi standartlarni ishlab 
chiqish yoki qayerda laboratoriyalar 
tashkil qilishga oid aniq rejalarni belgilab, 
ijrosini ta’minlash bo‘yicha topshiriq 
berdi.

TEXNIK JIHATDAN TARTIBGA SOLISH 
TIZIMINI TAKOMILLASHTIRISH BORASIDAGI 

VAZIFALAR BELGILAB OLINDI
Prezident Shavkat Mirziyoyev 26-fevral kuni texnik jihatdan tartibga solish

tizimini isloh qilish bo‘yicha takliflar taqdimoti bilan tanishdi.

tayyorlash, harbiy qismlar va bo‘linmalarda intizomni 
mustahkamlashga doir normativ-huquqiy hujjatlarni 
takomillashtirish bo‘yicha qator ishlar amalga oshirildi.

Qo‘shinlar faoliyatini raqamlashtirish vazifalariga 
alohida e’tibor qaratildi. Qo‘shinlarni boshqarishning 
z a m o n a v i y  a v t o m a t l a s h t i r i l g a n  t i z i m l a r i n i 
bosqichma-bosqich joriy etish hamda aloqa tizimini 
takomillashtirish bo‘yicha ko‘rilayotgan chora-tadbirlar 
qayd etildi.

Qurolli Kuchlar tuzilmasini takomillashtirish, milliy 
armiyani zamonaviy qurol-aslahalar va harbiy-texnik 
vositalar bilan ta’minlash hamda mudofaa sanoati 
kompleksini rivojlantirish zarurligi ta’kidlandi.

Yakunda davlatimiz rahbari tomonidan Qurolli Kuchlar 
faoliyatini yanada takomillashtirish va mamlakatning 
mudofaa qobiliyatini oshirish yuzasidan qo‘shimcha 
topshiriqlar berildi.

O‘zA.

QUROLLI KUCHLARNI RIVOJLANTIRISH MASALALARI KO‘RIB CHIQILDI
26-fevral kuni Prezident Shavkat Mirziyoyevga O‘zbekiston Respublikasi Prezidenti 

huzuridagi Xavfsizlik kengashining kengaytirilgan yig‘ilishida berilgan topshiriqlar ijrosi 
yuzasidan axborot berildi.

VAKILNING BIR YILLIK FAOLIYATI SARHISOBI
U c h r a s h u v d a 

d a s t a v v a l 
m a m l a k a t i m i z d a 

inson huquqlarini himoya 
q i l i sh  bo ‘y icha amalga 
oshir i layotgan islohotlar, 
Ombudsman tomonidan bu 
borada qo‘llanilayotgan ta’sir 
choralari va mexanizmlariga 
to‘xtalib o‘tildi.

Inson huquqlari sohasiga oid 
me’yoriy hujjatlar qabul qilinishi 
va takomillashtirib borilishi 
fuqarolarning huquqlari va 
qonuniy manfaatlari muhofazasi 
bo‘yicha Ombudsman instituti 
vakolatlari va samaradorligi 
oshishiga turtki bo‘lgani aytib 
o‘tildi.

XORIJIY DAVLATLAR 
OMBUDSMANLARI BILAN 

ALOQALAR YANADA KENGAYADI

Ta’kidlanganidek, 
y a n g i  t a h r i r d a g i 
K o n s t i t u t s i y a 

mamlakatimizda inson huquqlari 
sohasida amalga oshirilayotgan 
islohotlarga yangicha ruh va 
mazmun bag‘ishladi. Xususan, 
Bosh qomusimizda inson 
huquqlariga oid normalar 3 
baravarga oshdi. O‘zbekistonda 
yangi ijtimoiy-siyosiy muhit 
shakllanib, davlat o‘ziga ulkan 
ijtimoiy-iqtisodiy majburiyatlar 
oldi.

O ‘ z  n a v b a t i d a ,  O l i y 
Majlisning Inson huquqlari 
bo‘yicha vakili (ombudsman) 
bugungi  kunda mustaqi l , 
xolis, adolatli tashkilot sifatida 
inson huquqlari, erkinliklari 
va qonuniy manfaat lar in i 
ta’minlashda muhim o‘ringa 
ega bo‘lib, fuqarolar huquqlarini 
kafolatlashda davlat va jamiyat 
o‘rtasida o‘ziga xos ko‘prik 
vazifasini bajarayotir.

Shuningdek, Ombudsman 
ins titutining konstitutsiyaviy-
h u q u q i y  a s o s i  y a n a d a 
mustahkamlanib, qonunchilik 
t a k l i f l a r i n i  q o n u n c h i l i k 
tashabbusi  tar t ib ida quyi 
palataga kiritishga haqli ekanligi 
belgilab qo‘yilgani uning inson 

INSON HUQUQLARI 
BO‘YICHA 

KONSTRUKTIV HAMKORLIK

O‘z navbatida, mehmonlar 
O ‘ z b e k i s t o n d a  i n s o n 
huquq va  e rk in l i k la r in i 
t a ’m in lash  yo ‘na l i sh ida 
amalga oshirilayotgan keng 
ko‘lamli islohotlarni yuksak 
baholab, yangi tahrirdagi 
Konst i tu ts iyaga muvof iq 
Ombudsman ins t i t u t i ga 
qonunchilik tashabbusi huquqi 
berilganligini e’tirof etdilar.

Konstruktiv va amaliy ruhda 
kechgan uchrashuv yakunida 
xorijiy davlatlar ombudsmanlari 
bilan o‘zaro tajriba almashish 
hamda aloqalarni yanada 
kengaytirishga kelishib olindi.

“Xalq so‘zi”.

Sheref MALKOCH, 
Turkiya Bosh ombudsmani: 
— Amir Temur, Abi Ali ibn Sino, Mirzo 

Ulug‘bek kabi ulug‘ allomalar tug‘ilgan 
yurtga kelish menga yuksak g‘urur 
bag‘ishlaydi. Ikki davlat Prezidentlari 
o ‘ r tasidagi  do‘stona aloqalar  bois 
mamlakatlararo keng qamrovli strategik 
sheriklik hamda siyosiy, diplomatik, savdo-
iqtisodiy, ijtimoiy-madaniy sohalardagi hamkorlik yangi bosqichga 
ko‘tarilganini e’tirof etish zarur. 

O‘zbekistonning yangi tahrirdagi Konstitutsiyasida ulkan 
maqsadlar belgilanganligi, xususan, davlat boshqaruvi tizimi xalq 
uchun, uning huquq va manfaatlari himoyasiga qaratilganligi 
tahsinga sazovor. O‘zbekistonga xizmat safari bilan tez-tez kelib 
turamiz va har safar barcha sohada olib borilayotgan keng ko‘lamli 
ishlarni ko‘rib quvonamiz. Ikki mamlakat parlamentlari hamda 
ombudsmanlari o‘rtasidagi o‘zaro manfaatli hamkorlikni izchil 
davom ettirishga doimo tayyormiz.

Mohamed BENALILU, 
Marokash qirolligi Ombudsmani:
— Parlament a’zolari O‘zbekiston 

Respublikasi Oliy Majlisining inson huquqlari 
bo‘yicha vakili bilan yaqindan hamkorlik 
qilishi demokratik islohotlar va inson 
huquqlari himoyasida muhim ahamiyatga 
ega. Marokash Ombudsmani O‘zbekiston 
parlamentining inson huquqlari bo‘yicha 
vakili bilan o‘zaro konstruktiv hamkorlikni 
yanada jadal rivojlantirishga munosib hissa qo‘shishga tayyor.

Marino FARDELLI, 
Italiya Ombudsmani: 
— Ilgari Latsio hududi (Rim) mahalliy 

parlamenti a’zosi sifatida hududlarda 
inson huquqlari va erkinliklariga oid 
qonunchilikka rioya etilishini monitoring 
qilish imkoniyatiga ega bo‘lganman. 
Bu borada to‘plangan tajriba bugungi 
faoliyatimda qo‘l kelmoqda.

O‘zbekiston par lament i  va Ombudsmani vaki l lar i 
bilan uchrashuvlarda shuni angladimki, mehmondo‘stlik 
o‘zbekistonliklarning o‘ziga xos “tashrif qog‘ozi”ga aylanib ulgurgan 
ekan. Umid qilamanki, bo‘lib o‘tgan uchrashuv turli mamlakatlar 
ombudsmanlari o‘rtasidagi aloqalarni yangi bosqichga olib chiqadi.

 
Jargalsayxan XUNAN, 
Mo‘g‘uliston Ombudsmani: 
— Shu yilning 22-23-fevral kunlari 

bo‘lib o‘tgan xalqaro konferensiya yuqori 
darajada tashkil lashtiri lgani uchun 
O‘zbekiston parlamenti vakillariga alohida 
minnatdorlik bildiraman. Xalqaro tadbir 
doirasida o‘tkazilgan muhokamalarda 
inson huquqlari bo‘yicha olib borilayotgan 
islohotlarni amalga oshirishda, bu boradagi qonunchilikni 
takomillashtirishda Oliy Majlisning o‘rni muhim ekanligiga ishonch 
hosil qildik.

2024-yilda O‘zbekiston Respublikasida Mo‘g‘ulistonning 
elchixonasi ochilishi rejalashtirilayotgani parlamentlararo aloqalarni 
rivojlantirishda muhim ahamiyat kasb etishiga ishonaman.

Jamilya JAMANBAYEVA, 
Qirg‘iziston Ombudsmani:
—  X a l q a r o  k o n f e r e n s i y a  y u q o r i 

darajada tashkil eti ldi. Ushbu xalqaro 
tadbir parlamentlararo va ombudsmanlar 
o ‘ r t a s i d a g i  a l o q a l a r n i  s a m a r a l i 
rivojlantirishga xizmat qiluvchi maydon 
sifatida o‘zini namoyon etdi. Bu kabi 
platformalar amaliy tajriba almashish va 
mamlakatlarning o‘zaro yaqinlashishiga xizmat qiladi.

“Xalq so‘zi”.

huquq va erkinliklarini himoya 
qilish bo‘yicha mustaqil institut 
sifatidagi rolini yanada oshirdi.

Bolalar huquq va manfaatlarini 
himoya qilishga oid ishlarni yangi 
bosqichga olib chiqishda Oliy 
Majlisning Bola huquqlari bo‘yicha 
vakili (Bolalar ombudsmani) 
instituti tashkil etildi. O‘tgan 
qisqa vaqt davomida yurtimizda 
bolalar huquqlari ustuvorligini 
ta’minlashga erishilmoqda.

O‘z  navbat ida ,  xor i j i y 
dav la t la r  ombudsman la r i  
xalqaro konferensiya yuqori 
dara jada o ‘ tkaz i lgan i  va 
Q o n u n c h i l i k  p a l a t a s i d a 
uyushtirilgan uchrashuv uchun 
samimiy minnatdorlik bildirdilar. 
Ayni chog‘da Prezident Shavkat 
Mirziyoyev tomonidan olib 
borilayotgan ochiq va konstruktiv 
tashqi siyosat tufayli O‘zbekiston 
dunyoga ochilayotgani, jahon 
maydonida o‘zining yangicha 
qiyofasi, imkoniyat va salohiyati 
bilan namoyon bo‘layotgani 
e’tirof etildi.

Do‘stona va konstruktiv 
ruhda o‘tkazilgan uchrashuvda 
parlamentlararo hamkorlik va 
ombudsmanlar o‘rtasidagi tajriba 
almashinuvi masalalari bo‘yicha 
qizg‘in fikrlashildi.

Xususan, Yoshlar, madaniyat va sport 
masalalari qo‘mitasi majlisida ta’kidlanganidek, 
Ombudsman nomiga 2023-yilda 18622 ta murojaat 
kelib tushgan. Ularning 6487 tasi yoki 40,7 
foizi xotin-qizlardan, 9473 tasi yoxud 59,3 foizi 
erkaklardan kelgan.

Muhokama jarayonida senatorlar yoshlar va 
bolalar huquqlari hamda manfaatlari himoya 
qilinganiga alohida e’tibor qaratdi.

Jumladan, Inson huquqlari bo‘yicha vakilning 
tashkilotlarga qilgan murojaatlari natijasida 5 nafar 
talabaning oliy ta’lim muassasalarida ta’lim olishi 
uchun 24 mln. so‘mlik shartnoma pullari to‘lanishi, 
3 nafar voyaga yetmagan bolaning maktabga 
qabul qilinishi, 2 nafar o‘qituvchining dars 
yuklamasi tiklanishi va 2 nafar talabaga OTMga 
qarashli yotoqxonadan joy ajratilishi ta’minlandi.

Qolaversa, o‘nlab fuqarolarning tibbiy 
ko‘rikdan o‘tishi, davolanishi uchun yo‘llanma 
berilishi, Saxovat uyiga joylashtirilishi, nogironlik 
aravachasi va bilak protezi bilan ta’minlanishi, 
nogironlik nafaqasi va guruhi belgilanishida 
yordam ko‘rsatilgan. Ayni chog‘da 20 nafar 
fuqaroning “ayollar daftari”ga kiritilishi, bir nechta 
xotin-qizlarga “himoya orderi” berilishi hamda 2 
nafar fuqaroning “yoshlar daftari”ga kiritilishiga 
ko‘maklashilgan.

Tadbir davomida senatorlar tomonidan 
Ombudsmanning keyingi faoliyatida e’tibor 
qaratilishi lozim bo‘lgan masalalarga ham urg‘u 
berildi.

Fuqarolik jamiyati institutlari bilan hamkorlikda 

Aholi manfaatlariga 
qaratilgan hujjat 

Tadbirkorlar va ishbilarmonlar 
harakati — O‘zbekiston Liberal-
demokratik partiyasi fraksiyasi 
yig‘ilishida “O‘zbekiston — 2030” 
strategiyasini “Yoshlar va biznesni 
qo‘llab-quvvatlash yili”da amalga 
oshirishga oid davlat dasturi ijrosini 
ta’minlashda partiya deputatlik korpusi 
oldida turgan vazifalar tahlildan o‘tkazildi.

Yig‘il ishda so‘z olgan fraksiya 
a’zolari davlat dasturida belgilangan 
vazifalar xalqimizning hayot darajasini 
yanada yaxshilash, tadbirkorlikni jadal 
rivojlantirish, bandlikni ta’minlash va 
kambag‘allikni qisqartirish, yurtimizning 
xalqaro maydondagi nufuzini oshirishga 
xizmat qilishini qayd etdilar.

Shuningdek, ushbu dasturiy hujjatni 
qo‘l lab-quvvatlagan holda uning 
har bir bandi va yo‘nalishi ijrosini 
ta’minlash parlament va siyosiy partiyalar 
zimmasiga katta mas’uliyat yuklashi aytib 
o‘tildi hamda ushbu masala yuzasidan 
partiya fraksiyasi pozitsiyasidan kelib 
chiquvchi dolzarb vazifalar belgilab olindi.

Yig‘ilishda “O‘zboshimchalik bilan 
egallangan yer uchastkalari hamda 
ularda qurilgan bino va inshootlarga 
bo‘ lgan huquqlarni e’ t i rof et ish 
to‘g‘risida”gi qonun loyihasi ham 
muhokama qilindi. 

Ushbu qonun loyihasi bilan yer 
uchastkasi va unda qurilgan imoratga 
bo‘lgan huquqni, shuningdek, yakka 
tartibdagi uy-joy qurilgan o‘zboshimchalik 
bilan egallab olingan yer uchastkasiga 
ijara huquqini e’tirof etish tartibi 
belgilanmoqda. 

Ijara huquqi e’tirof etilgan yer 
uchastkasining yer fondi toifasini 
o‘zgartirish, ko‘chmas mulk obyektiga 
bo‘lgan huquqlarni davlat ro‘yxatidan 
o‘tkazish, ijara huquqi e’tirof etilgan yer 
uchastkasini xususiylashtirish tartiblari 
ham mazkur qonun loyihasida o‘z aksini 
topgan. 

Bundan tashqari, qonun loyihasida 
o‘zboshimchalik bilan egallangan 
yer uchastkasi hamda unda qurilgan 
bino va inshootlarga bo‘lgan huquqlar 
e’tirof etilgan taqdirda, yer uchastkasini 
o‘zboshimchalik bilan egallab olgan 
shaxslar ma’muriy javobgarlikdan ozod 
etilishi ko‘zda tutilmoqda.

Muhokama chog‘ida deputatlar 
qonun loyihasi zarurati va ahamiyatiga 
alohida e’tibor qaratib, qator takliflar 
berdi. Fraksiya a’zosi Nuriddin Sultonov 
saylovchilar bilan uchrashuvlar chog‘ida 
fuqarolar tomonidan aynan hovli-
joylar kadastri bilan bog‘liq masalalar 

xotin-qizlar huquqlarini ta’minlash 
borasidagi sa’y-harakatlarni yanada 
kuchaytirish, havoning ifloslanishi 
y u z a s i d a n  k e l i b  t u s h a y o t g a n 
murojaat larni  alohida nazoratga 
olish va ta’sirchan choralar ko‘rish, 

Ombudsmanga murojaat  q i l ishda keng 
imkoniyatlar beruvchi “mobil ilova”ni ishlab chiqish 
va yo‘lga qo‘yish masalalari shular jumlasidandir.

* * *
Xalqaro munosabatlar, tashqi iqtisodiy 

aloqalar, xorijiy investitsiyalar va turizm masalalari 
qo‘mitasi majlisida dastlab “Jinoiy daromadlarni 
legallashtirishga va terrorizmni moliyalashtirishga 
qarshi kurashish bo‘yicha Yevroosiyo guruhi 
to‘g‘risidagi Bitimga hamda Jinoiy daromadlarni 
legallashtirishga va terrorizmni moliyalashtirishga 
qarshi kurashish bo‘yicha Yevroosiyo guruhi 
budjetini shakllantirish va ijro etish tartibi 
to‘g‘risidagi Nizomga o‘zgartirishlar kiritish 
haqidagi Bayonnomani (Toshkent, 2022-yil 1-iyun) 
ratifikatsiya qilish to‘g‘risida”gi qonun muhokama 
markazida bo‘ldi.

Mazkur hujjat jinoiy faoliyatdan olingan 
daromadlarni legallashtirishga va terrorizmni 
moliyalashtirishga qarshi kurashish bo‘yicha 
Yevroos iyo  gu ruh i  fao l i ya t in i  yanada 
rivojlantirish, shuningdek, asosiy vazifalarni 
xalqaro standartlarga muvofiqlashtirishni nazarda 
tutayotgani alohida ta’kidlandi. 

Xususan, ommaviy qirg‘in qurollarini tarqatishni 
moliyalashtirishga qarshi kurash Yevroosiyo guruhi 
faoliyatining asosiy yo‘nalishlaridan biri sifatida 
belgilangan. Yevroosiyo guruhi raisi lavozimiga 
qo‘shimcha talablar belgilash, uning kotibiyati 
vakolatlarini aniqlashtirish ko‘zda tutilmoqda. 
Yevroosiyo guruhi budjeti talablari va shartlari, 
ya’ni a’zo davlatlarning hissasi, xarajatlarni 

taqsimlash va boshqa moliyaviy masalalar 
ko‘rsatilgan.

Shundan kelib chiqib, senatorlar ushbu qonun 
ratifikatsiya qilinishi terrorizmni moliyalashtirishga 
qarshi kurashish bo‘yicha xalqaro hamkorlikni 
mustahkamlashga xizmat qilishini ta’kidladilar.

Qo‘mita majlisida Inson huquqlari bo‘yicha 
O‘zbekiston Respublikasi Mil l iy markazi 
direktorining mamlakatimizda inson huquqlari 
bo‘yicha xalqaro majburiyatlarga rioya qilinishining 
holati to‘g‘risidagi axboroti ko‘rib chiqildi.

Muhokama davomida senatorlar tomonidan 
yurtimizning yangilangan Konstitutsiyasida 
ijtimoiy adolatni ta’minlashga qaratilgan yangicha 
yondashuvlar joriy eti lgani, inson huquq 
va erkinliklarini himoya qilish mexanizmlari 
mustahkamlangani alohida tilga olindi. Shularga 
mos holda Odam savdosiga qarshi kurashish 
va munosib mehnat masalalari bo‘yicha milliy 
ma’ruzachi instituti tashkil etildi.

Nogironligi bo‘lgan shaxslarga xalqaro 
andozalar asosida zarur shart-sharoitlar yaratish 
maqsadida 2023-yil davomida Prezidentning 2 
ta qarori va Vazirlar Mahkamasining 3 ta qarori 
qabul qilindi.

Shu bilan birga, fuqarolarning ijt imoiy 
huquqlarini ta’minlash sohasida xalqaro 
standartlarni samarali qo‘llash bilan bog‘liq hal 
etilishi zarur bo‘lgan masalalar ko‘rsatilgan. 
Jumladan, bolalarni turli zo‘ravonlik shakllaridan 
himoyalash, nogironligi bo‘lganlar uchun 
qo‘shimcha inklyuziv imkoniyatlar yaratish va 
hokazolar dolzarbligicha qolmoqda. 

Shuningdek, majl isda Inson huquqlari 
bo‘yicha vakil (ombudsman)ning 2023-yildagi 
faoliyati to‘g‘risidagi hisobot eshitildi. Hisobot 
muhokamasida senatorlar fuqarolar bilan samarali 
ishlash, inson huquqlari bo‘yicha fuqarolik jamiyati 

institutlari va xalqaro tashkilotlar bilan hamkorlik 
qilish masalalariga alohida e’tibor qaratishdi.

* * *
Fan, ta’lim va sog‘liqni saqlash masalalari 

qo‘mitasi majlisida  o‘tgan yilda Ombudsman 
nomiga O‘zbekiston Respublikasi fuqarolari, xorijiy 
davlatlar fuqarolari va ombudsmanlari, fuqaroligi 
bo‘lmagan shaxslar hamda jamoat tashkilotlari 
va boshqa yuridik shaxslar tomonidan 18622 ta 
murojaat kelib tushgani qayd etildi. 

Tahlillarga ko‘ra ularning 3586 tasi ijtimoiy 
huquq yo‘nalishida, 1646 tasi murojaat etish 
huquqi hamda siyosiy huquq va erkinliklar 
bo‘yicha, 3322 tasi iqtisodiy huquq, 1991 
tasi shaxsiy huquq va erkinliklar, 316 tasi 
ekologik huquq, 970 tasi boshqa yo‘nalishlardagi 
murojaatlardan iboratdir.

Hisobotda keltirilishicha, mintaqaviy vakillar 
tomonidan muammolarni har tomonlama va 
tezkor hal etish maqsadida joylarga chiqilib 
sayyor qabullar o‘tkazilgan. Ayni chog‘da 
mintaqaviy vakillar tomonidan 130 ta ta’sir chorasi 
bo‘yicha hujjatlar tayyorlanib, ularning ijrosiga 
urg‘u berilgan. Ular ishtirokida tayyorlangan 
Ombudsmanning 18 ta xulosasi davlat organi 
va tashkilotlari, ularning mansabdor shaxslariga 
kiritilgan va ularning 11 tasi yoki 61,1 foizi to‘liq 
qanoatlantirilgan.

Senatorlar tomonidan ta’lim va sog‘liqni 
saqlash sohasida fuqarolar huquq va erkinliklarini 
ta’minlash hamda qonunbuzilish holatlarini bartaraf 
etish maqsadida davlat organlari va tashkilotlariga, 
ularning mansabdor shaxslariga Ombudsman 
nomidan ko‘rib chiqilishi majburiy bo‘lgan ariza va 
da’vo arizalari, taqdimnomalar hamda tavsiyaviy 
xususiyatga ega xulosalarning ijrosi qay darajada 
ekanligiga ham alohida e’tibor qaratildi.

Shuningdek, xalq vakillari tomonidan yurtimizda 
amalga oshirilayotgan islohotlarga mos holda 
aholining huquqiy madaniyatini oshirishga doir 
targ‘ibot tadbirlarini yanada kengaytirish yuzasidan 
tavsiyalar berildi.

Yig‘ilishlarda ko‘rilgan masalalar yuzasidan 
Senat qo‘mitalarining tegishli qarorlari qabul qilindi.

“Xalq so‘zi”.

Parlament yuqori palatasi bir qator qo‘mitalarining kecha bo‘lib 
o‘tgan yig‘ilishlarida Oliy Majlisning Inson huquqlari bo‘yicha vakili 
(ombudsman)ning o‘tgan yildagi faoliyati hamda boshqa masalalar tahlil 
qilindi.

Senat qo‘mitalarida

yuzasidan ko‘plab murojaatlar bo‘lishini 
qayd etgan holda qonun loyihasi 
kerakligini, buni xalqimiz anchadan 
buyon kutayotganini bildirdi. 

Qonun tashabbuskorlari berilgan har 
bir savol bo‘yicha atroflicha javob berdi. 

Qishloq xo‘jaligi 
mahsulotlarini 

yetishtirish ko‘payadi
O‘zbekiston “Milliy tiklanish” 

demokratik partiyasi fraksiyasi 
y ig ‘ i l ish ida “Qishloq xo‘ ja l ig iga 
mo‘ljallangan yerlarni ikkilamchi ijaraga 
berish va ulardan samarali foydalanish 
tartibi takomillashtirilishi munosabati 
bilan O‘zbekiston Respublikasining 
ayrim qonun hujjatlariga o‘zgartirish va 
qo‘shimchalar kiritish to‘g‘risida”gi qonun 
loyihasi muhokama markazida bo‘ldi.

Ushbu qonun loyihasi bilan qishloq 
xo‘jaligiga mo‘ljallangan yer uchastkalari 

dala chetlaridagi kollektor-drenaj va 
sug‘orish tarmoqlarining atrofidagi 
yer maydonlarini qishloq xo‘jaligi 
mahsulotlarini yetishtirish uchun o‘n 
yilgacha bo‘lgan muddatga ijaraga berish 
ko‘zda tutilmoqda.

S h u n i n g d e k ,  y e r d a n 
foydalanuvchilarning dala chetlari 
va kollektor-drenaj hamda sug‘orish 
tarmoqlar in ing atrof lar idagi  yer 
maydonlari, bog‘ va tokzor qator 
oralar idan samaral i  va oqi lona 
foydalanishini ta’minlashga doir 
majburiyatlari belgilanyapti.

Deputatlar qonun loyihasini birinchi 
o‘qishda muhokama qilish jarayonida 
fraksiya a’zolari tomonidan berilgan 
takliflar e’tiborga olingani va ularning 
aksariyati loyiha matnida aks etganligini 
alohida qayd etdilar.

Munozaralar davomida fraksiya 
a’zolari Bekmirza Eshmirzayev, O‘ktam 
Islomov va boshqalar qonun loyihasida 
nazarda tutilayotgan yangiliklarni e’tirof 
etgan holda ayrim normalar bo‘yicha 
qonun tashabbuskorlarini savolga tutdi. 

Ma’ lum q i l in ish icha,  mazkur 
qonun loyihasining qabul qilinishi yer 
uchastkalaridan samarali foydalanish, 
tutchi l ik  va p i l lachi l ik  sohasin i 
yanada rivojlantirish orqali qishloq 
xo‘jaligi mahsulotlari yetishtirishni 
ko‘paytirish, yer uchastkalaridan va 
suv resurslaridan foydalanishda qonun 
ustuvorligi yanada mustahkamlanishiga 
xizmat qiladi.

Endi ilmiy tadqiqotlar 
bir muassasa 

monopoliyasiga aylanib 
qolmaydi

O‘zbekiston “Adolat” sotsial-
demokratik partiyasi fraksiyasi 
yig‘ilishida “Ilm-fan va ilmiy faoliyat 
to‘g‘risida”gi O‘zbekiston Respublikasi 
Qonunining 25-moddasiga o‘zgartirishlar 
kiritish haqida”gi qonun loyihasi ko‘rib 
chiqildi.

Ta’kidlanganidek, bir guruh deputatlar 
tomonidan qonunchilik huquqi tashabbusi 
asosida ishlab chiqilgan qonun loyihasida 
nazarda tutilayotgan normalar partiya 
saylovoldi dasturida belgilangan maqsad 
va vazifalarga uyg‘un va hamohangdir. 

Fraksiya a’zosi Muhammadjon 
Valiyevning qayd etishicha, oxirgi yetti 
yilda yurtimizda ilm-fan sohasini taraqqiy 
ettirish davlat siyosati darajasiga ko‘tarildi 
va o‘tgan qisqa vaqt ichida sohani 

jada l lasht i r i shga 
qaratilgan salmoqli 
ishlar bajarildi. Zero, 
har qanday sohaning 
rivoji, inson aql-
zakovatining boyishi 
tag-zamirida, albatta, 
ilm bo‘ladi.

Mazkur qonun 
loyihasi bilan “Ilm-
fan va ilmiy faoliyat 
t o ‘ g ‘ r i s i d a ” g i 
Q o n u n g a  i l m i y 
kengash a’zolarining 
y a r m i d a n  k o ‘ p i 

mazkur kengashni tuzgan ta’l im 
m u a s s a s a s i  ( i l m i y  t a s h k i l o t )
da faoliyat yurituvchi ol imlardan 
iborat bo‘lishi haqidagi talabni bekor 
qilishni nazarda tutuvchi o‘zgartirish 
kiritilmoqda.

D e p u t a t l a r n i n g  a y t i s h i c h a , 
qonun loyihasining qabul qilinishi 
ilmiy tadqiqotlar bir muassasaning 
monopoliyasiga aylanib qolishining 
oldini olishga, ilmiy darajalar beruvchi 
i lmiy kengashlar ishini samaral i 
tashkil qilishga, ularning tarkibiga 
taniqli mutaxassis olimlarni keng 
jalb etgan holda i lmiy xol is l ikni 
ta’minlashga, pirovardida esa ilmiy 
tadqiqotlar sifatini ko‘tarishga xizmat 
qiladi.

Munozaralar davomida deputatlar 
qonun loyihasi yuzasidan partiya 
pozitsiyasidan kelib chiqib o‘z fikr-
mulohazalarini, taklif va tavsiyalarini 
bildirdi. Ushbu takliflar qonun loyihasini 
ikkinchi o‘qishga tayyorlash jarayonida 
e’tiborga olinadigan bo‘ldi.

Cheklash emas, 
ko‘proq imkoniyat 

yaratish kerak
O‘zbekiston Xalq demokratik 

partiyasi fraksiyasi yig‘ilishida kun 
tartibidagi ayrim masalalar bahs-
munozaraga sabab 
bo‘ ld i .  Masalan, 
“I lm-fan va i lmiy 
faoliyat to‘g‘risida”gi 
O ‘ z b e k i s t o n 
R e s p u b l i k a s i 
Q o n u n i n i n g 
2 5 - m o d d a s i g a 
o‘zgartirishlar kiritish 
haqida”gi  qonun 
loyihasidagi ba’zi 
me’yorlar savollarni 
yuzaga keltirdi. 

Loyiha amaldagi 
me’yor iy-huquqiy 
hujjatlarni bir-biriga muvofiqlashtirish 
maqsadida ishlab chiqilgan. Jumladan, 
“Ilm-fan va ilmiy faoliyat to‘g‘risida”gi 
Qonunning 25-moddasi ikkinchi qismida 
ilmiy darajalar beruvchi ilmiy kengash 
a’zolarining yarmidan ko‘pi mazkur 
kengashni tuzgan, ilmiy tashkilot va 
ta’lim muassasasida faoliyat yuritayotgan 
olimlardan iborat bo‘lishi shartligi 
belgilangan bo‘lib, Prezidentimizning 
2021-yil 24-dekabrdagi qaroriga muvofiq 
ushbu normani chiqarib tashlash taklif 
qilinmoqda.

O‘zXDP fraksiyasi a’zosi Sharofiddin 
Nazarov bugungi kunda ilmiy ta’lim 
muassasalari ko‘payayotgani, lekin 
ularning ayrimlarida ilmiy salohiyat 
yetarli bo‘lmagani bois ixtisoslashtirilgan 
kengash la r  t uz i sh  imkon i ya t i 
cheklanganiga e’tibor qaratdi. Deputatning 
ta’kidlashicha, taklif etilayotgan me’yorlar 
bilan chetdan yaxshi ilmiy darajaga ega 
bo‘lgan olimlarni jalb qilish imkoniyati 
paydo bo‘ladi. Bu — juda ham yaxshi. 
Biroq unutmaslik kerakki, amaldagi 
tajribaning ham yaxshi jihatlari yo‘q 
emasdi. Masalan, qaysidir oliygoh 
yoki ilmiy muassasa mana shunday 
kengashlar tashkil qilish uchun o‘zlarining 
salohiyatini oshirib borishga, yetakchi 
bo‘lishga harakat qilar edi. Bu cheklovning 
olib tashlanishi salbiy holatlarga olib 
kelishi mumkin bo‘lgan imkoniyatlarni 
yaratib bermaydimi? 

Ushbu savolga deputat Oydin 
Abdul layeva javob berar ekan, 
quyidagilarni ma’lum qildi. Uning 
ta’kidlashicha, Ilm-fanni 2030-yilgacha 
rivojlantirish konsepsiyasida ilmiy daraja 
va salohiyat sifatini oshirish bo‘yicha 
muayyan vazifalar belgilangan. Ayonki, 
oxirgi yillarda ilmiy ishlar soni ko‘paydi, 
lekin ularda olamshumul yangiliklar, 
turli gipotezalar bormi, degan masala 
turibdi. Ilmiy ishlarning sifatini yuqori, 
deb baholash qiyin. Loyihadan maqsad 
— sifatga e’tibor qilish. 

Fraksiya a’zolari taklif etilayot-
gan me’yor sifatning yanada pasayib 
ketishiga olib kelish ehtimoli borligini 
qayd etishdi. Chunki hamma bir-birini 
takrorlovchi kengashlarni ochishni 
boshlaydi. Natijada ular o‘rtasida kim 

ko‘proq ilmiy daraja berishi bo‘yicha 
o‘ziga xos poyga boshlanishi, oqibatda 
sifat pasayishi mumkin, degan fikr 
bildirildi.

O‘z navbatida, i lmiy faol iyat 
to‘g‘risidagi qonunning vakolatli organi, 
ya’ni Oliy attestatsiya komissiyasining 

loyiha yuzasidan xulosasi so‘raldi. Biroq 
xulosa taqdim etilmadi. Fraksiya a’zolari 
tomonidan qonun loyihasidagi mavjud 
kamchiliklarni bartaraf etish yuzasidan 
tegishli tavsiyalar bildirildi. 

O‘zboshimchalik 
bilan egallangan 

yer uchastkalariga 
nisbatan ijara huquqi 

rasmiylashtiriladi
O‘zbekiston Ekologik partiyasi 

fraksiyasi yig‘ilishida “O‘zboshimchalik 
bilan egallangan yer uchastkalari hamda 
ularda qurilgan bino va inshootlarga 
bo‘ lgan huquqlarni e’t i rof et ish 
to‘g‘risida”gi qonun loyihasi muhokama 
etildi.

Ta’kidlanganidek, qonun loyihasi 
o‘zboshimchalik bilan egallangan yer 
uchastkalari hamda ularda qurilgan bino 
va inshootlarga bo‘lgan huquqlarni e’tirof 
etish sohasidagi munosabatlarni tartibga 
solish maqsadida ishlab chiqilgan 
bo‘lib, unda yer uchastkasi va unda 
qurilgan imoratga bo‘lgan huquqni, 
shuningdek, yakka tartibdagi uy-joy 
qurilgan o‘zboshimchalik bilan egallab 
olingan yer uchastkasiga ijara huquqini 
e’tirof etish tartibi belgilanmoqda. 

Shu bilan birga, ortiqcha egallangan 
yer uchastkasiga, bog‘dorchilik va 
uzumchilik shirkatlari hududidagi 
turarjoylar egallagan yer uchastkasiga, 
kichik sanoat zonalari hududidagi yer 
uchastkasiga ijara huquqini e’tirof etish 
asoslari nazarda tutilmoqda. 

Yig ‘ i l i shda f raks iya  a ’zo lar i 
tomonidan qonun loyihasi fuqarolar 
va yakka tartibdagi tadbirkorlarning 
o‘zboshimchalik bilan egallangan yer 
uchastkalariga nisbatan ijara huquqi 
hamda ularda qurilgan uy-joy, boshqa 
bino va inshoot yoki ko‘chmas mulk 
obyektlariga nisbatan mulk huquqi 
rasmiylashtirilishi uchun huquqiy asoslar 
yaratilishiga xizmat qilishi qayd etildi.

Fraksiyalar yig‘ilishlarida ko‘rib 
chiqilgan masalalar bo‘yicha tegishli 
qarorlar qabul qilindi.

“Xalq so‘zi”.

Qonunchilik palatasi fraksiyalarida

MUHOKAMALARDA ASOSLI
E’TIROZLAR BILDIRILDI

Siyosiy partiyalarning Oliy Majlis Qonunchilik palatasidagi 
fraksiyalarining yig‘ilishlari bo‘lib o‘tdi. Ularda “O‘zbekiston — 
2030” strategiyasini “Yoshlar va biznesni qo‘llab-quvvatlash 
yili”da amalga oshirishga oid davlat dasturida belgilangan 
vazifalar ko‘rib chiqildi. 

Shu bilan birga, Qonunchilik palatasining navbatdagi majlisi 
kun tartibiga kiritilishi rejalashtirilgan qator qonun loyihalari 
muhokama qilindi va shu jarayonda asosli e’tirozlar ham 
bildirildi.

Onaning gapini ikki 
qilmagan o‘g‘illar

Bu haqda gap ketganda, Said Ahmadning 
“Kelinlar qo‘zg‘oloni” spektakli esga tushadi. 
Gap shundaki, satira va yumorga boy bu 
asarda o‘ta jiddiy, tomoshabinni o‘yga 
cho‘mdiradigan sahnalar ham bor. Masalan, 
davlat mulkini talon-toroj qilgani uchun 
qamoqqa olingan farzandini 15 ming  so‘m 
(o‘sha vaqtda katta pul) pora evaziga 
chiqarib olmoqchi bo‘lgan ayol Farmonbibiga 
murojaat qi l ib, undan bu masalada 
militsioner o‘g‘li yordam berishida vositachi 
bo‘lishni so‘raydi. Shunda Farmonbibi 
o‘g‘illarini chaqirib bunday deydi:

— Bolajonlarim, men sizlarga harom 
tomoq yedirganmanmi? O‘g‘irlik qil deb 
o‘rgatganmanmi?

— Yo‘q, — deydi bir ovozdan yetti o‘g‘il.
— Bir gapimni ikki qilganmisizlar, o‘rtaga 

tushsam pora olasizlarmi?
— Oyijon, sizni hurmat qilamiz, lekin bu 

iltimosingizga yo‘q deymiz.
— Hammalaringga ming rahmat! 

Ming marta qulluq, — deb Farmonbibi 
farzandlariga ta’zim qiladi. Bu ta’zim 
zamirida bolalariga halollikdan bergan 
saboqlari besamar ketmagani, ularning 
diyonatli va to‘g‘riso‘z bo‘lib ulg‘ayganiga 
shukronalik tuyg‘usi bor edi. Va Farmonbibi 
pora taklif qilayotgan ayolga yuzlanib:

— Endi xafa bo‘lmaysiz, mening 
o‘g‘illarim shunaqa, gapga ko‘nmaydiganlar 
xilidan, — deya kesatiq qiladi. 

Farmonbibi obrazi o‘ta qattiqqo‘l, 
hammaga o‘z hukmini o‘tkazadigan ayol 
sifatida tasvirlanganiga qaramasdan xalqimiz 
mehriga sazovor bo‘lganining boisi ham 
uning yuragi tozaligi, farzandlarini halol 
luqma bilan boqqani, ularni o‘g‘irlik, harom-
xarishdan yiroq bo‘lishga undaganidadir, 
aslida. Bugun dunyoda eng global muammo 
bo‘lib turgan korrupsiyaning oldini olishda 
onalarning o‘rni nihoyatda katta ekani shu 
asarda yorqin bo‘yoqlarda aks ettirilgan. 
Binobarin, onaning halol l igi,  harom 
luqmadan hazar qilishi farzandlarga ham 
yuqadi. Ana shuning o‘zi Farmonbibining 
ona suti orqali o‘tgan “halollik vaksinasi”dir. 

Korrupsiya ildizi oiladagi tarbiyaga borib 
taqalishini o‘g‘li qamalib, Farmonbibidan 
najot so‘rab kelgan ayolning gaplaridan 
ham anglasa bo‘ladi. U “O‘zi yemay, yeganni 
ko‘ra olmaydigan insofsizlar ko‘payib 
ketdi, bittagina arzanda o‘g‘limni qamab 
qo‘yishdi” deydi. Ko‘ryapsizmi, ayol “yeganni 
ko‘ra olmaydigan” deganda huquq-tartibot 
organlari xodimlarini nazarda tutyapti. Davlat 
mulkini talon-toroj qilgan o‘g‘lini oqlab, uni 

hibsga olganlarni ayblayapti. Demak, u o‘g‘li 
noqonuniy ish bilan shug‘ullanayotganidan 
xabardor bo‘lgan va buni noto‘g‘ri deb 
hisoblamagan.

Afsuski, bunday holatlar jamiyatimizda 
ko‘p uchraydi... 

Shamol bo‘lmasa 
daraxtning uchi 

qimirlamaydi
Ta’bir joiz bo‘lsa, korrupsiya saraton 

xastaligiga o‘xshaydi. Bu kasallik inson 
tanasining turli a’zolariga tarqalib borgani 
kabi u ham jamiyatning barcha sohasida 
tomir otib, uni falajlaydi. Masalan, ta’lim 
tizimini olaylik. 

Tan olish kerak, uzoq yillar oliy ta’limda 
korrupsiya hukmronlik qilib, o‘qishga 
kirishdan tortib, talabaning o‘qish jarayonida 
ham ilm emas, shaxsiy manfaatdorlik 
ustunlik qildi. O‘qishga kiritib qo‘yishda turli 
firibgarliklar avj oldi. Telefonni yashirincha 
olib kirib, undan foydalanish, pulini to‘lagan 
abituriyentlarga tayyor javoblarni yetkazib 
berish, “bunker”lar tashkil qilish kabi 
qallobliklar bilimli qolib, bilimsiz bolalar 
talabalikka qabul qilinishiga olib keldi.

Shukrki, bugun bunday illatlarga barham 
berilmoqda. OTMga bilimli, salohiyatli 
yoshlar qabul qilinyapti. Yurtimizda ta’limda 
dunyo standartlariga chiqish yo‘lida tinimsiz 
sa’y-harakatlar olib borilyapti.

Lekin “O‘rgangan ko‘ngil o‘rtansa 
qo‘ymas” deganlaridek, bugun ham pana-
pastqam joylarda abituriyentlarni “ovlab” 
yurgan firibgar shaxslar ahyon-ahyonda 
uchrab turibdi. Mana bir misol. Korrupsiya 
holatlari haqida xabar beruvchi “Xavfsizlik” 
telegram kanali ma’lum qilishicha, Davlat 
xavfsizlik xizmatining Namangan viloyati 
bo‘yicha boshqarmasi va viloyat IIB xodimlari 
hamkorligida o‘tkazilgan tezkor tadbirda 
Namangan davlat universiteti o‘qituvchisi 
o‘zganing ishonchiga kirib, tanishlari orqali 
uning qarindoshini Qirg‘iz Respublikasidagi 
oliy o‘quv yurtiga o‘qishga kiritib, so‘ngra 
O‘zbekistondagi oliy ta’lim muassasasiga 
ko‘chirib berishni va’da qilgan va buning 
evaziga 4 ming dollar olgan vaqtida ashyoviy 
dalillar bilan ushlangan.

Yoki Samarqand viloyatining Pastdarg‘om 
tumanidagi umumta’lim maktabining ingliz 
tili o‘qituvchisi tanishlari yordamida Tayloq 
tumanida yashovchi fuqaroning xorijiy 
oliy ta’lim muassasasi talabasi ekanligi 
to‘g‘risida soxta hujjat tayyorlab, Samarqand 
davlat tibbiyot universitetining 2-bosqichiga 
o‘qishga kiritib qo‘yish uchun 6 ming 

dollar hamda uning qarindoshiga ingliz tili 
bo‘yicha milliy sertifikat olib berish uchun 
1200 dollar, jami 7,2 ming dollarni olgan 
vaqtida DXX Samarqand viloyati bo‘yicha 
boshqarmasi va IJQK departamentining 
hududiy boshqarmasi xodimlari tomonidan 
qo‘lga olinganiga nima deysiz?

Bunday misollarni ko‘plab keltirish 
mumkin. Lekin kishini masalaning boshqa 
jihati o‘ylantiradi. Firibgarlarga porani 
aksariyat hollarda talaba bo‘lish ilinjidagi 
yoshlar emas, ularning ota-onalari beradi. 
Farzandlarini yoshligidanoq muammolarini 
bilim bilan emas, pora bilan hal qilishga 
o‘rgatayotgan bunday ota-onalarning 
o‘zlari “halollik vaksinasi”ga muhtojday, 
nazarimizda...

Xalq puliga ko‘z 
olaytirmang!

Prezidentimiz raisligida shu yil 16-yanvar 
kuni iqtisodiyotni rivojlantirish bo‘yicha 
hukumat oldidagi ustuvor vazifalar yuzasidan 
o‘tkazilgan videoselektor yig‘ilishida o‘tgan 
yili budjetdan 1,2 trln. so‘mlik noqonuniy 
xarajat hamda 200 mlrd. so‘mlik kamomad 

va o‘g‘irliklarga yo‘l qo‘yilgani aniqlangani 
aytildi. 

E’ t ibor bering, shuncha mablag‘ 
xalqimizning ezgu maqsadlari yo‘lida 
sarflanishi belgilangan. Shunday ekan, 
nafsining quliga aylangan va el-yurt 
taraqqiyotidan o‘z manfaatini ustun qo‘ygan 
bunday kishilarni kim deb atash mumkin? 
Nahotki, ularning maqsad-muddaosi faqat 
qorin qayg‘usi va mol-dunyoga hirs qo‘yish 
bo‘lsa? 

Vaholanki, hayotda uchrayotgan bunday 
illatlarga murosasiz bo‘lish, uni fosh etish 
bugungi kunning eng dolzarb vazifasidir.

Yana ijtimoiy tarmoqlar orqali tarqatilgan 
ma’lumotlarga murojaat qilamiz. DXXning 
Jizzax viloyati bo‘yicha boshqarmasi 
materiallari asosida viloyat Davlat moliyaviy 
nazorati boshqarmasi tomonidan o‘tkazilgan 
tekshiruv natijasida Mirzacho‘l tumani xalq 
ta’limi bo‘limi faoliyatidagi qonunbuzarlik 

holatlari aniqlangan. Xususan, o‘rnatilgan 
tartib-qoidalarga zid ravishda sinflar 
shakllantirilishi, ta’til, ish haqi va ustama 
pullar ortiqcha to‘lanishi, qurilish-ta’mirlash 
ishlarida qo‘shib yozish, umumiy o‘rta ta’lim 
maktablaridagi tovar-moddiy boyliklarda 
kamomadlar mavjudligi va boshqa holatlar 
natijasida davlatga 1 mlrd. 593 mln. so‘m 
miqdorida zarar yetkazilgan.

DXXning Samarqand viloyati bo‘yicha 
boshqarmasi xodimlari tomonidan IJQK 
departamentining hududiy boshqarmasi 
bilan hamkorlikda o‘tkazilgan tezkor 
tadbirda vi loyat Sol iq boshqarmasi 
soliq nazorati bo‘limi bosh inspektori 
Pastdarg‘om tumanida faoliyat yurituvchi 
mas’uliyati cheklangan jamiyatda o‘tkazilgan 
tekshiruvda aniqlangan 2,5 mlrd. so‘mlik 
soliq qarzdorligini ushbu tekshiruvni 
o‘tkazgan hamkasbi orqali 1 mlrd. so‘mga 
tushirib berish uchun 15 ming AQSH 
dollari olgan vaqtida ashyoviy dalillar bilan 
ushlangan.

Eng yomoni, bunday korrupsiya holatlari 
kasb taqozosiga ko‘ra adolatni himoya 
qilishi lozim bo‘lgan shaxslar orasida ham 
uchraydi. Masalan, Namangan shahrida 

faoliyat yurituvchi advokatlik firmasi 
xodimi mahalliy fuqaroning ma’muriy 
sudda ko‘rilayotgan mulkiy nizo bilan 
bog‘liq masalasini sud idoralarida ishlovchi 
tanishlari orqali uning foydasiga hal qilib 
berish evaziga 10 ming dollar, shuningdek, 
ko‘rilayotgan ish doirasida ekspertiza 
xulosasini rasmiylashtirib berish evaziga 2 
ming dollar, jami 12 ming dollar talab qilib, 
oldindan 7 ming dollar olgan vaqtida qo‘lga 
olingan.

Boshqa bir holatda esa Surxondaryo 
viloyati sudi iqtisodiy ishlar bo‘yicha sudlov 
hay’atining sudya katta yordamchisi mahalliy 
tadbirkorning ishonchiga kirib, uning 
apellyatsiya bosqichida ko‘rilayotgan da’vo 
arizasini hamkasblari orqali ijobiy hal qilib 
berish evaziga 6 ming dollar olgan vaqtida 
DXXning viloyat boshqarmasi xodimlari 
tomonidan hibsga olingan. Ba’zan “Qo‘lga 
tushibdi, ajab bo‘pti, qadamini o‘ylab bossin 

edi” deb qo‘ya qolamiz. Aslida esa qo‘lga 
tushganni qoralash bilan ish bitmaydi...  

Korrupsiyaga qarshi 
aytar so‘zimiz bormi?

Korrupsiya shunday illatki, u jamiyatda 
adolatsizlikni, haqsizlikni  vujudga keltiradi. 
Ishda sifat va samaradorlik yo‘qoladi. 
“Yashirin iqtisodiyot” rivojlanadi. 

Albatta, bunday bo‘lishiga hammamiz 
qarshimiz, ammo bilib-bilmay o‘zimiz ham 
ishtirokchiga aylanib qolayotganimiz, gohida 
korrupsiyaga yo‘l qo‘ygan xodimni ko‘rib, 
ko‘rmaslikka olayotganimiz achinarlidir. 
Chunki korrupsiya aynan o‘sha loqaydligimiz 
tufayli rivojlanadi.

Masalan, ko‘pincha qoidani buzgan 
haydovchi yo‘l-patrul xizmati vakiliga iltimos 
qiladi, yolvoradi. Lekin u o‘z vazifasini 
sidqidildan bajarib, haydovchiga jarima 
yozsa, “Gapga ko‘nmaydigan, nomard odam 
ekan”  deydi. Shaxsiy manfaatdorlik evaziga 
haydovchining qilgan aybini yashirgan 
xodimni esa maqtaydi, “Mard ekan, gapga 
ko‘ndi” deydi. Bu bilan korrupsiyaga 
yo‘l ochib berayotganini xayoliga ham 
keltirmaydi.

Korrupsiyaning katta-kichigi bo‘lmaydi. 
Binobarin, korrupsiya “tegirmoni”ga o‘zimiz 
suv quyib, tag‘in bu illatdan o‘zimiz nolib 
yurishimiz ortiqcha.

— Insonni qiyin ahvolga tushiradigan, 
ruhan ezadigan holatlar ichida eng 
og‘iri adolatsizlik hisoblanadi, deyish 
mumkin, — deydi Oliy Majlis Qonunchilik 
palatasi Demokratik institutlar, nodavlat 
tashkilotlar va fuqarolarning o‘zini o‘zi 
boshqarish organlari qo‘mitasi a’zosi Dilbar 
Mamajonova. — Uning bir ildizi korrupsiya 
bilan bog‘liq bo‘lib, bu shaxsning o‘z mansab 
yoki xizmat mavqeidan shaxsiy manfaatlarini 
yoxud o‘zga shaxslarning manfaatlarini 
ko‘zlab moddiy naf olish maqsadida 
qonunga xilof ravishda foydalanishi, bunday 
nafni qonunga xilof ravishda taqdim etishida 
ifodalanadi. Keyingi yillarda mamlakatimizda 
korrupsiyaga qarshi keskin kurash olib 
borilayotganiga barchamiz guvohmiz. Bu 
kurashda esa nafaqat biz, deputatlar, balki 
keng jamoatchilik, o‘qituvchilar, ayniqsa, ota-
onalar faol ishtirok etishi lozim. Jamiyatdagi 
bu illatning yurtimiz taraqqiyotiga g‘ov, inson 
sha’niga qora dog‘ ekanini farzandlarimiz 
chuqur idrok etishiga erishishimiz kerak. 

Ma’lumki, 2023-yil 19-dekabr kuni 
“Tashkent city” xalqaro ishbilarmonlik 
markazi hududida dunyo hamjamiyatining 
korrupsiyaga qarshi kurashish borasidagi 
sa’y-harakatlarini ifodalovchi monument 
ochildi. Kafti ochiq qo‘l ko‘rinishida 
metaldan ishlangan ushbu o‘n ikki metrlik 
kompozitsiya halollik, pok amal va niyatlarni, 
korrupsiyaga nisbatan mutlaq toqatsizlikni, 
dunyoning barcha mamlakatlarini unga 
qarshi kurashishda birlashishga chaqiriqni 

anglatadi. Bu esa O‘zbekiston korrupsiyaga 
qarshi kurashdagi mintaqaviy va global 
tashabbus hamda  yangi loyihalarni qo‘llab-
quvvatlashini, ularda faol qatnashishga 
tayyorligini bildiradi. Demak, korrupsiyaning 
payi qirqilmoqda. 

Xulosa qilib aytish mumkinki, O‘zbekiston 
korrupsiyaga qarshi kurash sohasida amaliy 
ishlar bosqichiga chiqdi va bu jarayon 
uzluksiz davom etadi.

Halollik doimiy 
dasturimiz bo‘lsin

Bugun jamiyatni poraxo‘rlikdan tozalash, 
bu illatning mamlakat taraqqiyotiga qay 
darajada salbiy ta’sir ko‘rsatayotgani haqida 
ko‘p gapiryapmiz. “Korrupsiya” degan istiloh 
tilimizdan tushmay qoldi. Ommaviy axborot 
vositalarida, ijtimoiy tarmoqlarda kunda-
kunora qaysidir sudyaning, ta’lim muassasasi 
ma’murining, bojxona yoki prokuratura 
xodimining katta miqdorda pora bilan qo‘lga 
tushgani haqida xabar tarqalmoqda.

Bu sa’y-harakatlar natijasida hozirgi 
kunda aholi orasida korrupsiyaga nisbatan 
murosasiz munosabat qaror topmoqda. 
Korrupsiya bilan bog‘liq holatlar tez-tez 
fosh etilayotgani va aybdorlar jazoga 
tortilayotgani shuning natijasidir.

Demak, bu harakat yanada keng quloch 
yoysa, ya’ni har bir shaxs tamagirlik holatiga 
duch kelganda, bu haqda tegishli organlarga 
xabar qilsa, pora berishdan tiyilsa, birovning 
haqidan hazar qilsa, yanada samaraliroq 
natijaga erishishimiz muqarrar. Zero, 
korrupsiyadan qutulish — yemirilishdan 
qutulish ekanini barchamiz anglashimiz 
shart. Unutmang, korrupsiya uchun faqat 
pora oluvchi mansabdor emas, balki 
beruvchi shaxs ham javobgar bo‘ladi.

Haqiqat shuki, korrupsiyaning oldini 
olishning eng maqbul yo‘li — halollik. Halollik 
bor joyda fayzu baraka bo‘ladi. Bu fazilat esa 
oilada shakllanib, jamiyatda o‘zini ko‘rsatadi.

.. .Dehqonobod tumanida Oqrabot 
qishlog‘i bor. Bu manzil purviqor tog‘larga 
tutashib ketgan. Odamlarining qalbi ham 
buloq suvidek toza va tog‘ havosidek 
musaffo. Bu qishloqqa yaqin hududdagi 
tog‘da g‘or bo‘lib, uning ichidagi harorat 
qishin-yozin salqin bo‘ladi. Aholi shu g‘or 
tokchalarida mol qorniga solingan sariyog‘ni 
saqlashadi. Mahsulot xuddi muzlatkichda 
turgandek saqlanadi. Hayratlanarli tomoni 
g‘orning na eshigi bor, na qulfi. Lekin hech 
kim birovning haqiga xiyonat qilmaydi. Bu 
holat, shubhasiz, qishloq ahlining “halollik 
vaksinasi” bilan emlanganidan darak beradi. 

Albatta, yurtimizda bunday mahallayu 
qishloqlar, qalbi pok va beg‘ubor kishilar 
ko‘plab topiladi. Yaxshi odamlarning borligi 
uchun ham dunyo mavjud, tiriklik bardavom. 

Shu o‘rinda ulug‘ bobokalonimiz, 
sohibqiron Amir Temurning o‘z vasiyatida 
“O‘g‘illarim, adolat va ezgulik qilmoq doimiy 
dasturingiz, rahbaringiz bo‘lsin” degan 
so‘zlarini yodga olmoqning ayni mavridi. 
Zotan, biz ulug‘ ajdodlarimizning vorisi 
ekanimizni, ularga munosib farzand bo‘lish 
vijdoniy burchimiz ekanini hech qachon 
unutmaylik.

Faxriddin BOZOROV
(“Xalq so‘zi”).

FARMONBIBINING

“HALOLLIK VAKSINASI”

H e c h  s h u b h a 
yo‘qki, yangi tahrirdagi 
K o n s t i t u t s i y a d a 

mamlakatimizning ijtimoiy davlat 
deb e’lon qilinishi, uning asosida 
ko‘rilayotgan chora-tadbirlar, 2022 
— 2026-y i l larga mo‘ l ja l langan 
Yangi O‘zbekistonning taraqqiyot 
strategiyasi va “O‘zbekiston — 2030” 
strategiyasi kabi dasturiy hujjatlar 
ishlar natijadorligini yangi pog‘onaga 
olib chiqadi. Bu yo‘nalishdagi chora-
tadbirlar negizida jamiyatda tengsizlik 
va kambag‘allik xavfini yumshatish, 
buning uchun, birinchi navbatda, 
ijtimoiy himoyaga muhtoj qatlam 
bilan ishlashda eskirgan va o‘zini 
oqlamagan uslublardan voz kechib, 
yangicha yondashuvlarni joriy etish 
maqsadi ko‘zga yaqqol tashlanadi.

Masalan, i j t imoiy xizmatlarni 
m a j m u a v i y  a m a l g a  o s h i r i s h 
maqsad ida  barcha tuman va 
shaharlarda “Inson” ijtimoiy xizmatlar 
markazlari faoliyati yo‘lga qo‘yilgani 
fikrimizning yorqin tasdig‘idir. Mazkur 
tuzilma nogironligi bo‘lgan shaxslarni 
sifatli va zamonaviy protez-ortopediya 
buyumlari bilan ta’minlash darajasini 
yuz foizga yetkazishga, ularni 
reabilitatsiya xizmatlari bilan to‘liq 
qamrab olishga, munosib ish o‘rinlari 
bilan ta’minlashga xizmat qiladi. 
Qisqasi, bu toifadagi insonlar uchun 
o‘z haq-huquqlaridan foydalanishda 
teng imkoniyatlar beradigan, qulay 
va maqbul muhitga ega inklyuziv 
jamiyatni barpo etish jarayonini 
jadallashtiradi. 

Yangi tahrirdagi Konstitutsiyada 
mamlaka t im iz  i j t imo iy  dav la t 
ekanligining mustahkamlab qo‘yilishi 
yurtimizda hech kim o‘z muammolari 
bilan yolg‘iz qoldiri lmasligi, har 
bir insonning hayotdan rozi bo‘lib 
yashashi uchun barcha imkoniyatlar 
yaratilishining namoyonidir. Ya’ni 
bugungi kunda ijtimoiy sohada amalga 

oshirilayotgan islohotlar, ehtiyojmand 
fuqarolarni qo‘l lab-quvvatlashga 
qaratilgan xalqparvar siyosat ijtimoiy 
davlatning tub mohiyatini tashkil 
etadi. Davlat budjeti mablag‘larining 
ellik foizdan ortig‘i ijtimoiy sohalarga 
yo‘nalt ir i layotganining o‘zi ham 
bu boradagi ishlarning ko‘lamini 
ko‘rsatadi.

Yangi tahrirdagi Konstitutsiyada 
davlatning ijtimoiy majburiyatlari 
bilan bog‘liq normalar 3 barobar 
ko‘paytirilib, ijtimoiy davlat modelini 
amalga oshi r ish mexanizmlar i 
belgilangan. Eng asosiysi, mazkur 
konstitutsiyaviy qoidalarni hayotda 
to‘la va izchil joriy etish “O‘zbekiston 
— 2030” strategiyasida sifatli ta’lim 
va t ibbiy xizmat, fuqarolarning 
ijtimoiy ehtiyojmand qatlamini qo‘llab-
quvvatlash, munosib mehnat sharoiti 
va adolatli ish haqi tizimini yaratish, 
ishsizlikdan himoyalanish, uy-joyga 
ega bo‘lishga qaratilgan aniq va 
manzilli chora-tadbirlarni ko‘rish bilan 
bog‘liq. 

Eski andozalar 
o‘rniga yangi 

modellar
Keyingi yillarda har bir insonning 

hayotdan rozi bo‘lishini ta’minlash 
uchun ijtimoiy himoyaga qaratilgan 
keng qamrovli islohotlar amalga 
oshir i lmoqda. Qisqa muddatda 
kambag‘allikning 2 barobardan ziyod 
qisqarishi bu borada ko‘rilgan zarur 
choralar mevasidir. 

Ammo biz erishilgan natijalar 
b i lan  chek lan ib  qo lo lmaymiz . 
Yechilishi lozim bo‘lgan muammolar 
yetarli. Ularni ortga surib bo‘lmaydi. 
Davlatimiz rahbari raisligida ijtimoiy 
himoya sohasidagi ustuvor vazifalar 
yuzasidan o‘tkazilgan videoselektor 
yig‘ilishida bu boradagi kamchiliklar 
ro‘yirost aytilib, ularning yechimlari 
ko‘rsatib o‘tilgani bejiz emas. 

Tan olish kerak, aholining ijtimoiy 
himoyasi bilan bog‘liq eski tizim 
o‘zini oqlamayapti, odamlar tashvishi 
chuqur o‘rganilmayapti, yordam 
yetarli darajada ko‘rsatilmayapti. Boz 
ustiga, 20 dan ziyod idoralarning 
ijtimoiy himoya borasidagi faoliyati 
hujjatlarda puxta o‘ylanmasdan, 
betartib belgilangan. Tahli l larga 
ko‘ra, hudud rahbarlari ham muhtoj 
oilalar bilan manzilli ishlamay, pul va 
oziq-ovqat berish, maishiy texnika 
sovg‘a qilish bilan cheklanib kelgan. 

Vaholanki, odamlarni muhtojlikdan 
qutqarishning eng afzal yo‘li, majoziy 
ma’noda aytganda, ularga baliq tutib 
berish emas, balki baliq tutishga 
o‘rgatishdir. 

Qolaversa, eski ijtimoiy himoya 
tizimida odamlarga umid berish, 
hayotini yaxshilash, band bo‘lishiga 
ko ‘mak lash ish  masa las i  ham 
eng oxirgi o‘ringa tushib qolgan. 
Nogironligi bo‘lgan shaxslarni tibbiy 
va ijtimoiy reabilitatsiya qilish, kasbga 
o‘rgatish orqali to‘laqonli hayotga 
qaytarishga e’tibor sustlashib ketgan. 
Bunday toifadagi shaxslar ishlashi 
mumkin bo‘lgan kasblar ro‘yxati 
zamon talablaridan kelib chiqib, 
qayta ko‘rib chiqilmagani sababli 
ular o‘zining mehnat salohiyatini 
to‘liq ro‘yobga chiqara olmayotgani 
ham keskin muammolardan biri, 
ya’ni nogironligi bo‘lgan shaxslarning 
jamiyatda inklyuzivligini ta’minlashga 
eng dolzarb masala sifatida qarash 
lozim. 

Bu sohada umumiy yondashuv 
o‘zini oqlamagani, har bir oila va 
inson taqdiriga alohida professional 
yondashish zarur ekanligi, ayni 
haqiqat. Buni mahalla darajasida 
manzilli, shaffof va adolatli tashkil 
etish mumkin, albatta. Bunday 
tajribalar bor hayotimizda. Masalan, 
kam ta’minlangan oilalarni aniqlash 
mezonlarini ishlab chiqish, tizimni 
shaffoflashtirish hisobiga doimiy 
daromadga ega oilalar ehtiyojmandlar 
toifasidan chiqarildi. Raqamlashtirish 
hisobiga o‘rnidan tura olmaydigan, 
o‘zgalar parvarishiga muhtoj yolg‘iz 
bo‘lgan 2 ming kishiga yordam 
ko‘rsatish yo‘lga qo‘yildi. Ammo ahvol 
hamma joyda bir xil emas. Olaylik, 
ijtimoiy himoya tizimi bilan 250 ta 
xizmat qamrab olingan bo‘lsa-da, 
mahalladagi aholi ularning yarmidan 
ham bexabar. Masalan, nogironligi 
bo r  f a r zand in i  pa rva r i sh lash 
nafaqasini olishi mumkin bo‘lgan 
33 ming ota-ona ushbu imtiyozdan 
foydalanmayapti. Bunda, albatta, 
odamlar taqdiriga befarq, loqayd 
mahalla faollari aybdor. Vaholanki, 
ko ‘pch i l ig imiz  yon-a t ro f im izda 
yashayotgan biror yaqini nogiron 
bo‘lgan odamlarni juda yaxshi bilamiz. 

Ta’kidlash kerakki, Prezidentimiz 
v ideoselektor  y ig ‘ i l ish ida esk i 
a n d o z a l a r d a n  v o z  k e c h i b , 
o d a m l a r n i n g  e r t a n g i  k u n g a 
ishonchin i  mustahkamlaydigan 
qator takliflarni ilgari surdi. Xususan, 
ijtimoiy himoyaga muhtoj aholini 

har tomonlama qo‘llab-quvvatlash, 
xizmatlar ko‘rsatish jarayonlarini 
soddalashtir ish va tezlashtir ish 
maqsadida eht iyojmand toi fani 
tasniflash bo‘yicha mezonlar ishlab 
chiqilishi va aynan, qanday yordamga 
muhtoj l ik  bor l ig i  aniq belgi lab 
berilishini ta’kidladi. 

Tizimdagi kamchiliklarni bartaraf 
etish yuzasidan ham aniq vazifalar 
belgilab berildi. Xususan, Ijtimoiy 
himoya milliy agent ligiga viloyat 
hok imlar i  b i lan  b i rga  barcha 
mahal la larda i j t imoiy xodimlar 
faoliyatini tashkil qilish topshirildi. 
Protez vositalarini berish, nafaqasiz 
va qarovs iz  qolgan bola larga 
vasiylikni rasmiylashtirish, o‘zgalar 
p a r v a r i s h i g a  m u h t o j 
k e k s a l a r n i 
yolg‘iz deb 

e ’ t i r o f 
etish kabi 49 
ta ijt imoiy xizmat 
mahallagacha tushiriladigan bo‘ldi. 

Yig‘ilishda belgilangan vazifalar 
nihoyatda ko‘p. Muhimi, har bir 
qo‘yilgan talab, eng avvalo, ijtimoiy 
sohadagi kamchiliklarni bartaraf 
etishga, muhtoj bo‘lgan barcha 
fuqaro larga dav la t  tomonidan 
ko‘rsatilayotgan g‘amxo‘rlikning o‘z 
vaqtida va yetarli darajada bo‘lishini 
ta’minlashga qaratilganidadir.

Nogironligi bo‘lgan 
shaxslar —

doimiy e’tiborda
Yig‘ilishda qayd etilgan nogironligi 

bo‘lgan shaxslarga ko‘rsatiladigan 
yordam, ular uchun zarur shart-
sharoitlar yaratish masalasiga alohida 
to‘xtalib o‘tish joiz.

Ma’lumki, O‘zbekiston 2021-yilda 
Nogironlar huquqlari to‘g‘risidagi 
konvensiyaga qo‘shildi va undagi 
majburiyatlarni bajarish bo‘yicha 

mamlakatimizda tizimli ishlar amalga 
oshirilmoqda. 

Yu r t im izda  nog i ron l i g i  bo r 
shaxslar 700 mingdan oshadi. 
So‘nggi yillarda ularning huquqlarini 
ta’minlash bo‘yicha davlat tomonidan 
kafolatlangan iqtisodiy, ijtimoiy va 
huquqiy chora-tadbirlar amalga 
oshirib kelinmoqda. 2020-yilning 
15-oktabrida davlatimiz rahbari 
tomonidan “Nogironl igi  bo‘ lgan 
shaxslarning huquqlari to‘g‘risida”gi 
Qonunning imzolanishi — nogironligi 
bo‘lgan shaxslarni davlat tomonidan 
qo‘llab-quvvatlash sohasini kompleks 
huquqiy tartibga solishga qaratilgan, 
keng qamrovli davlat siyosatining 
mantiqiy davomi bo‘ldi. 

Ehtiyojmand fuqarolarni 
q o ‘ l l a b -

quvvatlashga 
o i d  x a l q p a r v a r 

siyosat Konstitutsiya darajasida 
mustahkamlandi. Yangi tahrirdagi 
Bosh qomusimizga ko‘ra, mehnatga 
layoqatsiz va yolg‘ iz keksalar, 
nog i r on l i g i  bo ‘ l gan  shaxs la r 
hamda aholining ijtimoiy jihatdan 
ehtiyojmand boshqa toifalarining 
huquqlari davlat himoyasidadir. Davlat 
aholining ijtimoiy jihatdan ehtiyojmand 
to i fa la r in ing  tu rmush  s i fa t i n i 
oshirishga, jamiyat va davlat hayotida 
to‘laqonli ishtirok etishi uchun ularga 
shart-sharoitlar yaratishga hamda 
ularning asosiy hayotiy ehtiyojlarini 
mus taq i l  rav ishda  ta ’m in lash 
imkoniyat la r in i  kengayt i r ishga 
qaratilgan choralarni ko‘radi. Davlat 
nogironligi bo‘lgan shaxslarning 
ijtimoiy, iqtisodiy va madaniy sohalar 
obyektlari va xizmatlaridan to‘laqonli 
foydalanishi uchun shart-sharoitlar 
yaratadi, ularning ishga joylashishiga, 
ta’lim olishiga ko‘maklashadi, ularga 
zarur bo‘lgan axborotni to‘sqinliksiz 
olish imkoniyatini ta’minlaydi.

Shu o‘r inda Konst i tuts iyada 
“ n o g i r o n l i g i  b o ‘ l g a n  s h a x s ” 
tushunchasi qo‘llanilishi alohida 
e’tiborga molik ekanini qayd etish 
zarur. Ushbu shaxslarni davlat 
tomonidan qo‘llab-quvvatlashning 
asosiy g‘oyasi — ularning siyosiy, 
iqtisodiy, ijtimoiy hayotda boshqalar 
bilan teng, to‘liq va samarali ishtirok 
etishi uchun shart-sharoit yaratishga 
qaratilgan. “Nogiron” tushunchasi 
ilgari insonlarning jamiyatga faol 
integratsiyalashuviga to‘sqinlik qilar 
va nogironligi bor shaxs larning 
huquqlarini cheklar edi. Endi esa 
nogironligi bor shaxs nuqsonining 
xususiyatiga ko‘ra, davlat va jamiyat 
uni hayot faoliyatiga doir cheklovlarni 
yengib o‘tishi, boshqacha aytganda, 
hayotda o‘zini to‘liq namoyon etishi 
uchun shart-sharoit yaratadi. Galdagi 
vazifa — nogironligi bo‘lgan va 
imkoniyati cheklangan shaxslar 
ham jamiyatda o‘zlarini erkin va 
qulay his qiladigan inklyuziv hayotni 
yanada takomillashtirishdir. Shu 
maqsadlarni amalga oshirish uchun 
nogironligi bo‘lgan shaxslarni sifatli 
va zamonaviy protez-ortopediya 
buyumlari bilan ta’minlash darajasini 
100 foizga yetkazish, to‘siqsiz muhit 
yaratish orqali ularning bandligini 
2 barobar oshirish, shuningdek, 
muhtojlikdagi nogironligi bo‘lgan 
shaxslarni reabilitatsiya xizmatlari 
bilan to‘liq qamrab olish vazifalari 
belgilanmoqda. 

Shu nuqtayi nazardan, yig‘ilishda 
protez ishlab chiqarish 90-yillar 
texnologiyasiga asoslangani, ularni 
haqiqiy muhtojlarga yetkazib berish 
tizimi ham to‘g‘ri tashkil etilmayotgani 
ko‘rsatib o‘tildi.

Bundan tashqari, ayrim o‘rinlarda 
viloyat va tuman hokimlari nogironligi 
bo‘lgan shaxslarga yordam berish, 
ularning uyushmalari va tashkilotlari 
bilan muloqot qilish, sharoit yaratish 
bilan yetarlicha shug‘ullanmayotir. 
Ba’zi vazirlik, idoralar va viloyat 
hokimliklarida nogironligi bo‘lgan 
birorta odam ishga olinmaganini 
qanday baholash mumkin? Bu ularda 
davlatimizga nisbatan ishonchsizlikni 
keltirib chiqarmaydimi? Vaholanki, 
nogironligi bo‘lgan shaxslarni ishga 
olgan korxona va tashkilotlar uchun 
bir qator imtiyozlar yaratilgan.

M a ’ l u m o t l a r g a  k o ‘ r a ,  a y n i 
p a y t d a  5 0 0  m i n g d a n  o r t i q 
korxona va tashkilotlarning bor-
yo‘g‘i 43 mingtasida nogironligi 
bo‘lgan shaxslar ishlaydi. Boshqa 

tomondan, maktablar, professional 
ta ’ l im muassasa la r ida  sharo i t 
yo‘qligi uchun 70 foiz ota-onalar 
n o g i r o n l i g i  b o r  f a r z a n d l a r i n i 
yashash joyi  dan uzoq maxsus 
maktab-internatga joylashtirishga 
majbur. Aslida ota-onasi, do‘stlari 
va mahalladan uzoqlashish har 
qanday bola uchun katta psixologik 
zarba ekanligini hammamiz yaxshi 
bilamiz.

Mana shunday kamchil iklarni 
bartaraf etish maqsadida endilikda 
nogironligi bo‘lgan shaxslarni o‘qitish, 
ishga joylashtirish va sportga jalb 
qilish bo‘yicha milliy tizim yaratiladi. 
Ular ishlashi, o‘qishi va kasb-
hunar o‘rganishida to‘siqsiz muhit 
yaratish choralari ko‘riladi. Bunda 
nogironlikni kasallikka qarab emas, 
balki shaxsning mustaqil harakati, 
o‘zini o‘zi eplashi, muloqot qobiliyati 
va ijtimoiy hayotdagi ishtirokiga qarab 
belgilash tizimiga o‘tiladi.

S h u n i n g d e k ,  y i g ‘ i l i s h d a 
tumanlardagi davolash o‘rinlarining 
5 foiz i  nogironl igi  bo‘ lganlarni 
reabilitatsiya qilishga ajratil ishi, 
tuman markaziy shifoxonalarida 
tibbiy reabilitatsiya xonalari tashkil 
etilishi belgilandi. Protez vositalarining 
turi va ularga ajratiladigan mablag‘ 
miqdor i  oshi r i l ish i ,  nogi ronl ig i 
bo‘lgan shaxslarga dori vositalarini 
tarqatishda tartib o‘rnati l ishi — 
ijtimoiy himoyaga muhtoj insonlarning 
chinakam himoyasini ta’minlashga, 
sohada inson omi l in i ,  tan ish-
bilishchilik, korrupsiya holatlarini 
kamaytirishga xizmat qiladi.

Poytaxtdagi bekatlarni, jamoat 
t ranspor t i ,  jumladan,  met ron i 
n o g i r o n l i g i  b o r  o d a m l a r g a 
moslashtirish, barcha davlat idoralari 
saytlari nogironligi borlar uchun qulay 
shaklga keltirilishi, ularning sayohat 
qilishlari uchun qulay infratuzilma 
y a r a t i s h  b o ‘ y i c h a  “ t o ‘ s i q s i z 
turizm” dasturi ishlab chiqil ishi 
va yana boshqa ko‘plab choralar 
mamlakatimizda inklyuziv jamiyatni 
shakllantirishda katta ahamiyat kasb 
etadi.

X u l o s a  o ‘ r n i d a  a y t g a n d a , 
ko ‘ r i l ayo tgan  cho ra - tadb i r l a r, 
belgilangan vazifalarning barchasi bir 
maqsadga qaratilgan. U ham bo‘lsa, 
inson qadrini oshirishga yo‘naltirilgan 
“avval — inson, keyin — jamiyat 
va davlat”, degan ezgu g‘oyani 
ro‘yobga chiqarish, xalqimizni rozi 
qilish, yurtdoshlarimizning turmush 
darajasini ko‘tarish, bu borada davlat 
boshqaruvi organlari hisobdorligi va 
mas’uliyatini oshirishdir.

Odiljon IMINOV,  
Oliy Majlis Senatining Fan, 
ta’lim va sog‘liqni saqlash 
masalalari qo‘mitasi raisi.

Bugungi kunda 
ijtimoiy sohada 

amalga oshirilayotgan islohotlar,
ehtiyojmand fuqarolarni qo‘llab-quvvatlashga 

qaratilgan xalqparvar siyosat ijtimoiy davlatning 
tub mohiyatini tashkil etadi. Davlat budjeti 

mablag‘larining ellik foizdan
ortig‘i ijtimoiy sohalarga yo‘naltirilayotganining 

o‘zi ham bu boradagi 
ishlarning ko‘lamini 

ko‘rsatadi.

“Endi xafa bo‘lmaysiz, mening o‘g‘illarim shunaqa”.

O‘tgan yili budjetdan 1,2 trillion so‘mlik noqonuniy xarajat 
aniqlangan.

“Qo‘lga tushibdi, ajab bo‘pti, qadamini o‘ylab bossin edi”.

Bu qishloqda hech kim birovning haqiga xiyonat qilmaydi.

Zakovat bor joyda ulug‘lik, bilim bor joyda buyuklik bo‘ladi.

S. Islomov.
A. Soyibnazarov.

2024-yil 27-fevralKO‘ZGU   www.xs.uz        /xalqsuzi.uz         @xs_uz4 Xalq so‘zi

MAKTAB TAQDIRI — 
MAMLAKAT TAQDIRI

Tadbirda Odam savdosiga qarshi 
kurashish va munosib mehnat 
masalalari bo‘yicha milliy komissiya, 
Kambag‘a l l i kn i  q isqar t i r i sh  va 
bandlik vazirligi, O‘zbekiston kasaba 
uyushmalari Federatsiyasi hamda 
Ish beruvchilar konfederatsiyasi 
m u t a s a d d i l a r i ,  B M T n i n g 
O‘zbekistondagi koordinatori vazifasini 
bajaruvchi Konsuelo Vidal Bryus, 
Xalqaro mehnat tashkiloti (XMT)ning 
Sharqiy Yevropa va Markaziy Osiyo 
mamlakatlari uchun byurosi direktori 
Mixail Pushkin, tegishli vazirlik hamda 
idoralar vakillari ishtirok etdi.  

Ta’kidlanganidek, O‘zbekiston 
hamda XMT o‘rtasidagi munosabatlar 
yildan-yilga rivojlanib bormoqda. 
Hamkorlikning amaliy ifodasi sifatida 
O‘zbekiston va Xalqaro mehnat 
tashkiloti o‘rtasida munosib mehnat 
bo‘yicha mamlakat dasturi imzolangan. 
Avvalgilaridan farqli ravishda hozirgi 
mamlakat dasturini amalga oshirish 
ishlari har ikki yilda qabul qilinadigan va 
aniq tadbirlarni o‘zida mujassam etgan 
“Yo‘l xaritasi” asosida olib boriladi.

— XMTni xalqaro maydondagi 
asosiy hamkorlarimizdan biri, deb 
hisoblaymiz va har tomonlama 
o‘zaro manfaatli munosabatlarni 
rivojlantirishga ustuvor ahamiyat qaratib 
kelmoqdamiz, — deydi O‘zbekiston 
kasaba uyushmalari Federatsiyasi 
raisi o‘rinbosari, Odam savdosiga 
qarshi kurashish va munosib mehnat 
masalalari bo‘yicha milliy komissiya 
a ’zosi  Baxt iyor  Mahmadal iyev. 
— Xalqaro va mil l iy ekspert lar 
ishtirokida ishlab chiqiladigan “Yo‘l 
xaritasi” mamlakatimizda munosib 
mehnat tamoyillarini ilgari surish va 
yangi O‘zbekistonda fuqarolarning 
mehnat huquqlarini ta’minlash uchun 
imkoniyatlar ochadi.

D a v r a  s u h b a t i  d a v o m i d a 
ishtirokchilar 5 ta guruhga bo‘lingan 
holda ustuvor yo‘nalishlar bo‘yicha 
yangi taklif va mulohazalarni ishlab 
chiqdi.

X u s u s a n ,  1 - g u r u h  a ’ z o l a r i 
“Mehnat munosabatlarini tartibga 
soluvchi normativ-huquqiy bazani 
takomillashtirish, mehnat inspeksiyasi 
va mehnat muhofazasi”, 2-guruhdagilar 
“Inklyuziv va adolatli iqtisodiy o‘sish 
natijasida yoshlar, ayollar va aholining 
zaif qatlamlari uchun yaratilgan bandlik 
va munosib mehnat imkoniyatlarini 
kengayt i r ish” ,  3-guruh a ’zolar i 
“Aholining eng zaif qatlamlarining 
sifatli va inklyuziv ta’lim olish va 
i j t imoiy himoyadan foydalanish 
imkoniyatlarini kengaytirish”, 4-guruh 
a’zolari “Ijtimoiy muloqotni va ijtimoiy 
sheriklarning institutsional salohiyatini 
mus tahkamlash ” ,  5 -gu ruhdag i 
m u t a x a s s i s l a r  “ K o r x o n a l a r n i 
rivojlantirishga, “yashil” ish o‘rinlarini 
yaratishga adolatl i  o‘t ish uchun 
qo‘shilgan qiymatning “yashil” zanjirlari 
imkoniyat lar idan foydalanishga 
ko‘maklashish” mavzularini muhokama 
qildi.

Shundan so‘ng muhokamalar 
natijalarining taqdimoti va umumiy 
munozara bo‘lib o‘tdi. Yakunda “2021 
— 2025-yillar uchun munosib mehnat 
bo‘yicha mamlakat dasturi”ni amalga 
oshirish bo‘yicha “Yo‘l xaritasi”ni 
tasdiqlash borasidagi keyingi qadamlar 
belgilab olindi. 

“Xalq so‘zi”.

Davra suhbati

“YO‘L XARITASI”NI 
TATBIQ ETISH 
BORASIDAGI 
NAVBATDAGI 
QADAMLAR

Poytaxtimizda “2021 — 
2025-yillarga mo‘ljallangan 
munosib mehnat bo‘yicha 
mamlakat dasturi”ni 
samarali amalga oshirish 
mexanizmlarini yaratishni 
ta’minlash borasida 
2024-2025-yillarga 
mo‘ljallangan amaliy tadbirlar 
rejasi — “Yo‘l xaritasi”ni ishlab 
chiqish bo‘yicha davra suhbati 
bo‘lib o‘tdi.

Shuningdek, 444 nafar trener hamda 
ta’limni raqamlashtirishga mas’ul 200 
dan ortiq mutaxassislar va 500 dan 
ziyod pedagoglarning tajriba oshirishi 
ta’minlandi. O‘quv kurslarini muvaffaqiyatli 
yakunlagan 100 nafar eng yaxshi 
Informatika va axborot texnologiyalari fani 
o‘qituvchisi esa BHMning 20 barobari (5,4 
million co‘m) miqdorida bir martalik pul 
mukofoti bilan taqdirlandi. 

Albatta, o‘quvchilar o‘rtasida turli 
tanlov va bilimlar raqobati yoshlarimizning 
kelgusi muvaffaqiyatlariga asos bo‘ladi. 
Demak, ta’lim tizimidagi islohotlarimizni 
yanada jadal lasht i r ish va xalqaro 
standartlarga muvofiqlashtirish navbatdagi 
kechiktirib bo‘lmas vazifadir.

Xalqaro baholash tadqiqoti nafaqat 
o‘quvchilarning maktabdagi va maktabga 
bog‘l iq tayanch kompetensiyalarini 

o‘lchaydi, balki hozir hamda kelgusida 
ta’ l imga munosabatining o‘sishiga, 
o‘qishga motivatsiyaning ort ishiga, 
imkoniyatlarining ochilishiga turtki bo‘ladi. 
Bu orqali o‘quvchilarning ta’lim olish 
jarayoniga qiziqishi, o‘qishning hayoti 
uchun ahamiyati o‘rganiladi. Qolaversa, bu 
ma’lumotlar o‘quv jarayonini tashkil etish 
va o‘quvchilarning ta’limga munosabatini 
o‘zgart ir ish bo‘yicha yo‘nal ishlarni 
belgilash bilan birga, o‘quv dasturlarining 
kuchli va kuchsiz taraflarini aniqlab olishga 
ham yordam beradi.

O‘quvchilarning maktabdan tashqari 
o ‘quvi ,  mustaqi l  ta ’ l imi  va shart-
sharoitlari, oilasidagi akademik kapitalning 
shakllangani xalqaro baholash tizimidagi 
savolnomada o‘z aksini topgan. Birgina 
“PISA” baholash tadqiqot i  asosiy 
tayanch kompetensiyalarni tekshirishdan 
tashqari ,  tadqiqotda qatnashuvchi 
o‘quvchilarga, shuningdek, ularning 
ota-onasi ,  o ‘q i tuvchis i  va maktab 
ma’muriyatiga savolnoma ham taqdim 
qiladi. Asosiysi, maktab ta’lim tizimida 
o‘rganilgan bilimlarni o‘quvchilarning o‘z 
shaxsiy, kasbiy va jamiyat hayotida qo‘llay 
olishi xalqaro baholash tadqiqotlarining 
asosiy maqsadlaridan biri hisoblanadi. 
Qolaversa, ushbu xalqaro tajriba mazkur 
baholashlarda ishtirok etuvchi davlatlar 
hukumatlari, sohaga mas’ul vazirliklar, 
idoralar va tadqiqotchilarga ta’lim tizimini 
isloh qilish va rivojlantirish uchun chora-
tadbirlarni belgilashda katta ahamiyat 
kasb etadi.

Orzularga qanot 
bo‘luvchi maskanlar

Maktab ta’limi jamiyatdagi siyosiy, 
iqtisodiy-ijtimoiy jabhalar bilan yonma-yon 
isloh qilinadi va rivojlanadi. Yurtimizda 
amalga oshirilayotgan islohotlarning 
asosiy maqsadi ham taraqqiy topgan 
davlatlarning yutuqlarini va tajribalarini 
o‘rgangan holda O‘zbekiston sharoitini 

hisobga olib ta’limni yuksaltirishdan 
iborat. Zero, o‘quvchilarning aql-zakovati, 
tafakkuri, ongi, irodasi, ijtimoiy faolligi, 
ma’naviyati, qarashlari, axloqiy-estetik 
bilimlari, ichki ruhiy kechinmalari, global 
jarayonlarda nuqtayi nazarga ega bo‘lishi, 
mustaqil qaror qabul qilish ko‘nikmasi va 
mustaqil hayotga tayyorgarligi maktab 
ta’l imi t izimi oldiga yangidan-yangi 
vazifalarni qo‘ymoqda.

Dav la t im iz  rahbar i  tashabbus i 
bilan 2023-yildan yangi tashkil etilgan 
Prezident maktabi va ixtisoslashtirilgan 
mak tab la r  o ‘quv  das tu r i  hamda 
baholash tizimi dastlabki bosqichda 500 
ta ta’lim muassasasida tatbiq etilishi 
belgilangandi. Albatta, “tayanch maktab” 
sifatida Prezident va ixtisoslashtirilgan 
maktablarning o‘quv dasturi va baholash 
tizimining respublika bo‘yicha dastlabki 
bosqichda 500 ta maktabga joriy etilishi 
ushbu ta’lim muassasalariga mutlaqo 
yangi mazmun olib kirib, har jihatdan 
rivojlanishga asos bo‘lmoqda. Hozirda 
barcha hududdagi maktablarning aniq 
manzili va fan o‘qituvchilari belgilanib, 
zarur mahorat darslari tashkil etilayotir. 

O‘quv yili yakunlari bilan tajriba-sinov 
natijalarining dastlabki xulosalari olinadi. 
E’tiborlisi, Prezident topshirig‘i asosida 
bir yilda har bir o‘qituvchining ishi aniq 
mezonlarda baholanib, yangi tizimni 
samarali qo‘llagan maktab jamoasiga 
40 foizgacha ustama berilishi nazarda 
tutilgan. Shu bois har bir muallim o‘z 
mahoratini doimiy boyitib, o‘quvchilarning 
barcha fandan o‘zlashtirish samaradorligini 
oshirishga intilmoqda. Tajriba-sinovlarni 
muvaffaqiyatli tashkil etgan muallimlarni 

rag‘batlantirish maqsadiga 2024-yilda 
Davlat budjetidan 250 milliard so‘m mablag‘ 
ajratilishi ko‘zda tutilgani ham vazifaning 
nechog‘li muhim ekanidan dalolat.

Joriy yildan navbatdagi bosqichda 
ushbu 500 ta maktabning har biri yana 3 
tadan maktabga mas’ul qilinib, yangi tizim 
keng quloch yozishiga sharoit yaratiladi. 
Bu ishlar orqali yana 1,5 mingta maktabga 
Prezident va ixtisoslashtirilgan maktablar 
metodikasi, muhiti kirib borishi nazarda 
tutilayotgani yangi tashabbusning qanchalik 
tez fursatlarda amalga oshayotganini 
ko‘rsatadi. Demak, kelgusi besh yilda 
ushbu yangi tizimning barcha maktabda 
joriy qilinishi, albatta, ta’lim islohotini yangi 
bosqichga ko‘tarishi, shubhasiz.

Ta’limdagi o‘zgarishlar sinfxonada 
o‘quvchi bilan yuzma-yuz bo‘ladigan 
mahoratli va mehrli muallimlar mehnatida 
bo‘y ko‘rsatadi. Zero, zamonaviy sharoitga 
ega maktabda ilg‘or o‘quv dasturlarining 
joriy etilishida mutaxassis mahorati va 
tajribasi juda muhim. Albatta, o‘qituvchi-
muallim mehnati o‘quvchilar ta’l im-
tarbiyasida namoyon bo‘ladi. Shu nuqtayi 
nazardan, pedagog kadrlar faoliyati 
samaradorligini oshirish tizimiga ham 
xalqaro tajribalar tatbiq qilinmoqda. 

Bugungi kunda respublikamizda 10 
ming 284 ta maktabda qariyb 507 mingga 
yaqin o‘qituvchi-pedagoglar 6,4 millionga 
yaqin o‘quvchi-yoshlarga ta’lim-tarbiya 
berib kelmoqda. Pedagog kadrlarning 
malaka toifasini oshirish tizimida ham 
ortiqcha byurokratiya va qog‘ozbozlikka 
chek qo‘yildi. Bu o‘z kasbini sevuvchi, 
fidoyi va mahoratli pedagoglarimiz uchun 
yana bir imkoniyat, desak, adashmaymiz.

Bugunning qadriga 
yetib, yuksak marralar 

sari
Bugun mamlakatimiz ta’lim tizimidagi 

yangilanish va o‘zgarishlar ko‘zga yaqqol 

Davlat, jamiyat va 
xalq e’tiboridagi masala
Bugungi kunda rivojlangan mamlakatlar 

ta’lim sohasiga innovatsion g‘oyalarni 
tatbiq qilmoqda.

Yaqinda Prezidentimiz raisl igida 
bo‘lib o‘tgan ijtimoiy sohadagi ustuvor 
vazifalarga bag‘ishlangan yig‘ilishda 
ham ta ’ l im t iz imida uchrayotgan 
muammolarni bartaraf qilish, innovatsion 
va kreativ fikrlaydigan zamonaviy kadrlarni 
tayyorlash, yoshlarni vatanparvarlik 
ruhida, yuksak ma’naviyat egalari etib 
tarbiyalash borasida ustuvor vazifalar 
belgilab berildi. Eng muhimi, Prezident 
maktablari ta’lim dasturi yana mingta 
maktabda qo‘llanadi. Ularning moddiy-
texn ika  bazas i  shunga  muvo f iq 
yaxshilanadi. Maktablarga “til egalari”ni 
olib kelish amaliyoti kengaytiriladi.  

Ta’kidlash joizki, bugungi kunda keng 
jamoatchilik muhokamasidan o‘tgan 
“O‘zbekiston — 2030” strategiyasini 
“Yoshlar va biznesni qo‘llab-quvvatlash 
yili”da amalga oshirishga oid davlat dasturi 
to‘g‘risida”gi Prezident Farmonida ham 
ta’lim tizimini xalqaro mehnat bozoridagi 
o‘zgarishlar, texnologik jarayonlarga 
mos tashkil etish kabi muhim vazifalar 
belgilandi. Umuman olganda, bular ijrosi 
yoshlarning salohiyati va qobiliyatini 
yuzaga chiqarishga, ularning aqlli, bilimli, 
raqobatbardosh mutaxassis sifatida kamol 
topishiga xizmat qiladi. 

“Yang i  O ‘zbek is ton — maktab 
ostonasidan boshlanadi” g‘oyasi esa 
islohotlarimiz o‘zagi bo‘ l ib turibdi. 
Binobarin, farzand, avvalo, oilada tarbiya 
topadi. Shu bois davlatimiz tomonidan 
har  b i r  insonning qadr-q immat in i 
muhofazalash, uning munosib hayot 
kechirishi va mehnat qilishi uchun zarur 
ijtimoiy-huquqiy kafolatlarni ta’minlashga 
ustuvor e’tibor qaratilayotgani dunyo 
hamjamiyati tomonidan ham yuksak 
baholanmoqda. 

Shunga munosib tarzda keyingi 
yillarda, avvalo, ta’lim-tarbiya tizimini 
mutlaqo yangidan bunyod etishga alohida 
ahamiyat qaratilyapti. Zero, yetuk va 
komil avlodni voyaga yetkazishda ularga 
zamonaviy shart-sharoit va mahoratli 
murabbiy-pedagoglar ko‘magida ilmiy 
asosda ta’lim-tarbiya berish qanchalik erta 
boshlansa, shunchalik afzal ekanini ulug‘ 
mutafakkirlarimiz ko‘p bor ta’kidlagan. 

Albatta, islohotlarning ijobiy samaralari 
kishini quvontiradi, biroq bu xotirjamlikka 
asos bo‘la olmaydi. Chunki ijtimoiy 
sohalarda, jumladan, ta’lim jabhasida 
ham hali amalga oshirilishi lozim bo‘lgan 
vazifalar talaygina. Jumladan, o‘qituvchilar 
malakasini oshirish, o‘quvchi va muallimlar 
bilimini baholashda xalqaro tajribalarni 
bosqichma-bosqich joriy etish, ta’lim 
dargohlarining moddiy-texnika bazasini 
yaxshilash, yoshlarga bir necha ti l 
o‘rgatishga erishish o‘ta muhim. 

Dunyoda ta’lim sifati, saviyasi va 
darajasini aniqlab beruvchi “PISA” 
(o‘quvchilarning ta’limdagi yutuqlarini 
baholash xalqaro dasturi), “PIRLS” 
(matnni o‘qish va tushunish darajasini 
aniqlovchi xalqaro tadqiqot), “TIMSS” 
(maktabda matematika va aniq fanlar 
sifatini tadqiq qiluvchi xalqaro monitoring) 
kabi qator xalqaro dasturlar mavjud bo‘lib, 
ular rivojlangan davlatlardagi ta’lim sifatini 
yanada oshirishda asosiy mezon sifatida 
keng qo‘llanib kelinmoqda. 

Ta’lim samaradorligini 
oshirish yo‘lida

Ma’ lumk i ,  2019-y i l  29 -apre lda 
“O‘zbekiston Respublikasi xalq ta’limi 
t izimini 2030-yilgacha rivojlantir ish 
konsepsiyasini tasdiqlash to‘g‘risida”gi 
Prez ident  Farmoni  qabul  q i l ind i . 
Unga ko‘ra, konsepsiyaning birinchi 
bandida “PISA” xalqaro tadqiqotida 
O‘zbekistonning ishtirokini ta’minlash va 
2030-yilga borib kuchli 30 talikka kirishga 
erishish maqsadli yo‘nalish sifatida 
belgilangan. Ya’ni ta’lim sohasi uchun 
strategik vazifa qo‘yilgan. 

2021-yilning 5 — 14-aprel kunlari 
mamlakatimizda ilk marotaba 4-sinf 
o‘quvchilarining matnni o‘qib tushunish 
darajasini baholash bo‘yicha xalqaro 
tadqiqotlar o‘tkazildi. Unda 180 ta 
maktabda tahsil oluvchi 5 ming 948 nafar 
o‘quvchi hamda ularning ota-onalari, 
maktab direktorlari va sinf rahbarlari 
qatnashdi. Shuningdek, 2022-yilning 

aprel oyida yurtimizdagi 202 ta maktabda 
“PISA” xalqaro baholash tadqiqotlari 
o ‘ tkazi ld i .  Ularda yurt imizning 15 
yoshli maktab o‘quvchilari tabiiy-ilmiy 
savodxonlik, matematik savodxonlik 
hamda o‘qish savodxonligi yo‘nalishlari 
bo‘yicha isht irok etdi .  Navbatdagi 
xalqaro baholash tadqiqotlari 2023-yilda 
o‘tkazildi. “TIMSS — 2023” tadqiqotlarida 
4 va 8-sinf o‘quvchilari tabiiy fanlar hamda 
matematika fanidan o‘z bilimlarini sinab 
ko‘rdi.

Gap shundaki, dunyodagi rivojlangan 
mamlakatlarda ta’lim sifatini oshirish, 
xalqaro baholash jarayonlarida munosib 
qatnashish masalasiga alohida e’tibor 
qaratilmoqda. Xalqaro tadqiqotlarga 
tayyorgarlik ko‘rishga yo‘naltirilgan “PISA”, 
“TIMSS”, “PIRLS” xalqaro baholash 
dasturlari o‘qituvchi va o‘quvchilarning 
bilim, ko‘nikma hamda kompetensiyalarini, 
shuningdek, o‘quvchilarda ijodiy va 
mantiqiy fikrlash hamda tegishli fan 
yo‘nalishlari bo‘yicha savodxonligini 
rivojlantirish, o‘qituvchilarga amaliy va 
uslubiy yordam berish ishiga xizmat qiladi.

“PISA” tadqiqotlari har bir mamlakatga 
o‘zining kuchli va zaif tomonlarini dunyo 
ta’lim tizimi bilan qiyoslash imkonini 
beradi. Yurtimizda ta’limni isloh qilish 
ustuvor vazifalardan biriga aylangan ekan, 
uning samarasini xalqaro mezonlarda 
baholashga ehtiyoj yuzaga kelgani 
tabiiy. Binobarin, bugun davlatimiz 
rahbarining qat’iy irodasi bilan yurtimiz 
xalqaro maydonda o‘z mavqei va nufuzini 
ochiq namoyon etmoqda. 2022-yilda 
o‘tkazilgan “PISA” baholash dasturida 
85 davlat qatorida O‘zbekiston ham ilk 
marotaba qatnashdi. Bu, o‘z navbatida, 
o‘quvchilarning tadqiqotga munosib 
tayyorgarlik ko‘rishini talab etadi. Chunki 
“PISA” tadqiqotida baholashning asosi, 
bu — matematika, o‘qish, tabiiy fanlar va 
qator innovatsion sohalar bo‘yicha jahon 
miqyosida muvofiqlashtirilgan topshiriqlar 
to‘plami. Bunday baholash har uch yilda 
ishtirokchi mamlakatlarning 15 yoshli 
o‘quvchilari o‘rtasida tasodifiy tanlov 
asosida o‘tkaziladi.

Afsuski, uzoq yillar aksariyat ta’lim 
muassasalarida o‘quvchilarimiz bilimlarni 
amalda qo‘l lay bi l ish ko‘nikmasiga 
e m a s ,  m a ’ l u m o t l a r n i  y o d l a s h g a 
o‘rgatildi. Zamonaviy dunyo ta’limida esa 
yodlashgagina asoslangan tizim bilan 
yaxshi natija qayd etish imkonsiz. Aslida, 
mamlakatimiz “PISA” baholash dasturida 
qatnashishining o‘zida ham aynan ta’lim 
tizimidagi mavjud zaifliklarni aniqlash 
hamda o‘z vaqtida zarur xulosalar 
chiqarish maqsadi bo‘lgan. Demak, endi 
o‘z qobig‘imizda, o‘z yutuqlarimizga 
o‘zimiz mahliyo bo‘lib yurishimizning vaqti 
o‘tdi.

Bilim — muvaffaqiyatlar 
asosi

O‘zbekiston Maktabgacha va maktab 
ta’limi vazirligi Iqtisodiy hamkorlik va 
taraqqiyot tashkiloti (Organisation for 
Economic Cooperation and Development 
— OECD)  b i lan  e ’ t iborga  mol ik 
hamkorlikni yo‘lga qo‘ygan. Vazirlik 
tomonidan “OECD” bilan hamkorlikda 
tashkilotning rasmiy saytida o‘zbek, 
qoraqalpoq va rus tillarida namunaviy 
savollar joylashtiri lgan bo‘lib, unda 
o‘quvchilar o‘z bilimini sinab borishi 
mumkin.

To‘g ‘ r i ,  o ‘quvchi lar imiz  dast lab 
“PISA” dasturida past natija ko‘rsatdi. 
Bunga uzoq yillar davomida xalqaro 
standartlarning ta’lim tizimimizga joriy 
etilmagani asosiy omil bo‘ldi, desak, xato 
emas. Chunki mamlakatimiz o‘quvchilari 
intellektual salohiyatda hech bir davlat 
yoshlaridan qolishmasligiga ishonchimiz 
komil .  Fikr imiz isbot ini  2023-yi lda 
o‘tgan 5 ta eng nufuzli xalqaro fan 
olimpiadasida o‘quvchilarimiz 13 (2022-
yili — 6 ta), boshqa xalqaro olimpiadalarda 
52 ta medalni (2022-yili — 37 ta) qo‘lga 
kiritganida ham ko‘rish mumkin. 

2026-y i lda Xalqaro in format ika 
olimpiadasi i lk bor mamlakatimizda 
o‘tkazilishi e’lon qilinishi ham bejiz emas. 
Zotan, keyingi yillarda mamlakatimiz 
IT xabiga aylanmoqda. Buning uchun 
y u r t i m i z d a  y o s h l a r n i n g  a x b o r o t 
texnologiyalari sohalarida o‘qishi, tajriba 
almashishi borasida keng imkoniyatlar 
yaratildi. Xususan, “Bir million dasturchi” 
loyihasiga 1,9 million o‘quvchi jalb etilib, 
1,1 million nafari sertifikatga ega bo‘ldi. 

tashlanmoqda. Shu yil 1-yanvardan 
boshlab maktab o‘qituvchilariga toifa 
berish bevosita Maktabgacha va maktab 
ta’ l imi vazir l igi  tomonidan amalga 
oshiriladi.

Malaka to i fas in i  o l ish bo‘y icha 
sinovlar bir yilda kamida bir marotaba 
ikki bosqichda o‘tkaziladi va 100 ballik 
tizimda baholanadi. Birinchi bosqichda 
— pedagogning mutaxassislik fani va 
kasb standarti bo‘yicha bilim darajasi (80 
ball), ikkinchi bosqichda — pedagogik 
mahoratini (20 ball) baholash tartibi joriy 
qilinmoqda. Har ikkala bosqich ham 
kompyuterda real vaqt rejimida onlayn 
tarzda o‘tkaziladi. Ya’ni natijalar inson 
omiliga bog‘liq bo‘lib qolmaydi. Bu esa 
o‘z-o‘zidan korrupsiya ehtimolining oldini 
oladi.

Har bir o‘quvchining sifatli bilim olishi, 
ta’limda tenglik tamoyili ustuvor bo‘lishi 
borasidagi sa’y-harakatlar samarasida, 
hatto, eng chekka hududlardagi maktablar 
ham bilimli va mahoratli pedagoglar bilan 
ta’minlanmoqda. Bunda olis hududlardagi 
maktablarda faoliyat ko‘rsatayotgan fidoyi 
o‘qituvchilar oylik maoshiga qo‘shimcha 
100 foiz ustama to‘lash tartibining joriy 
qilingani muhim ahamiyat kasb etmoqda.

E’tiborlisi, ayni kunlarda yurtimizning 
turl i  hududlarida 500 nafar xori j l ik 
mutaxassis maktab ta ’ l imiga ja lb 
et i lgani holda, o‘quvchi larga chet 
tillarda saboq bermoqda. Bu o‘qituvchi 
va o‘quvchi larning xori j iy tajr ibani 
o‘rganishida qo‘l kelmoqda.

Har bir maktab — alohida tajriba-
sinov va mahorat maydoni. Shu bois 
bir hududdagi ikki yondosh maktabda 
o‘qituvchi va o‘quvchilar turli natija 
ko‘rsatishi tabiiy. Bunda maktab rahbari 
— direktorning yetuk mutaxassis bo‘lishi 
barobarida menejerlik mahorati muhim. 
Chunki sog‘lom va barqaror ma’naviy 
muhit zamonaviy rahbarga bog‘liq. 

Xabaringiz bor, davlatimiz rahbari 
topshirig‘i asosida “Direktorlar kengashi” 
tizimi joriy etildi. Endi direktorlikka 
nomzodlarni shu kengash saralaydi. Bu 
bilan maktab ta’limida boshqaruv tizimi 
o‘zgardi. Endi direktorlikka nomzodlar 
faqat menejerlik sertifikati bor va zaxiraga 
kirit i lgan kadrlar orasidan tanlanib, 
muddatli shartnoma asosida lavozimga 
tayinlanmoqda.

Albatta, ta’lim-tarbiya berish, o‘z 
sinfidagi o‘quvchilar kelajagi uchun 
javobgarlik o‘qituvchidan kuchli bilim 
va mas’ul iyatni talab etsa, rahbar 
xodimning zimmasidagi vazifa undan-da 
yuksak bo‘ladi. Shu jihatdan, Abdulla 
Avloniy nomidagi pedagoglarni kasbiy 
rivojlantirish va yangi metodikalarga 
o‘rgatish milliy tadqiqot instituti tuzilmasida 
xalq ta’limi xodimlarining bilim darajasi 
va kasbiy mahoratini baholash markazi 
faoliyat yuritmoqda. Endilikda ushbu 
markaz tomonidan maktab direktori 
lavozimiga loyiq nomzodlarga maxsus 
dasturlar asosida jamoada ishlash va ota-
onalar bilan muloqot qilish, boshqaruv, 
moliyaviy hisob-kitoblar hamda axborot 
texno log iya la r in i  o ‘ rga t i sh ,  b i l im 
va ko‘nikmalarini baholash asosida 
menejerlik sertifikatini berish tartibi yo‘lga 
qo‘yilgan. 

Muxtasar  aytganda,  zamonaviy 
maktab direktori o‘qituvchi va tashkilotchi, 
huquqshunos va iqtisodchi bo‘l ishi 
kerak. Yangi tizim bu boradagi faoliyatni 
muvofiqlashtirish hamda zamonaviy 
rahbar kadrlar zaxirasini shakllantirishda 
muhim omil bo‘lmoqda, desak, ayni 
haqiqat.

...Hech kimga sir emas, bugun dunyo 
shafqatsiz raqobat maydoniga aylangan. 
Xalqimiz hamjihatligi, yurtimizdagi tinchlik-
totuvlik va albatta, yosh avlod kamoloti, 
yorug‘ istiqboli uchun jamiyatimiz har bir 
a’zosining daxldorligi juda muhim. Negaki, 
bugun biz ta’lim-tarbiya berayotgan, 
qalbini, ongini ezgulik bilan to‘ldirayotgan 
millionlab farzandlarimiz ertaga yangi 
O‘zbekiston bunyodkor lar i  o ‘ laroq 
safimizga kiradi. Shuning uchun yorug‘ 
orzular bilan maktab ostonasini hatlagan 
har bir yoshning Vatanimizning haqiqiy 
himoyachilari bo‘lib kamol topishida sa’y-
harakatlarimizni birlashtirishimiz zarur. 
Zotan, shiddat bilan o‘zgarib borayotgan 
bugungi globallashuv zamonida o‘z 
kasbining chuqur bilimdoni bo‘lgan, 
professionallik va halollik bilan xalq 
manfaati yo‘lida kuch-g‘ayratini baxshida 
etuvchi barcha inson Vatan himoyachisi, 
degan sharafli nomga loyiqdir.

“Yangi O‘zbekiston — maktab ostonasidan 
boshlanadi” g‘oyasi esa islohotlarimiz 
o‘zagi bo‘lib turibdi. Binobarin, farzand, 
avvalo, oilada tarbiya topadi. Shu bois 
davlatimiz tomonidan har bir insonning 
qadr-qimmatini muhofazalash, uning 
munosib hayot kechirishi va mehnat qilishi 
uchun zarur ijtimoiy-huquqiy kafolatlarni 
ta’minlashga ustuvor e’tibor qaratilayotgani 
dunyo hamjamiyati tomonidan ham yuksak 
baholanmoqda.

G‘afurjon MUHAMEDOV,
Chirchiq davlat pedagogika 

universiteti rektori, 
O‘zbekiston Respublikasi fan arbobi.

